
—  Мамлакатни истило килган испанлар унга эътибор беришма- 
ган бўлса, тилласи кам ерости йўли экан-да, — деб кўйди донья 
Марианна.

— Аксинча, киэим, у жуда хам олтинга бой. Бирок Ованинг 
сирини уни билганлар каттик сақлаб келишганидан испанлар хатто 
бунака кон борлигини хам билишмаган.

Чодирдан эркаклар секингина чикиб кетишиб, иккала аёлнинг 
ўэлари колгач:

— Буларнинг бари жуда ғалати-я! — дея шивирлади донья 
Марианна донья Эсперансанинг сўзларидан кўра кўпрок ўзининг 
кандайдир хаёлларига жавоб бергандай.

Уни донья Эсперансанинг хадеб шу афсонага кайтаётгани хай- 
ратга солар ва айни пайтда жуда ҳам қиэиктирарди — Бу шоиро- 
на хиколда кандайдир шама бор, деган ўй унга сира хам тинчлик 
бермас, бунинг мағзини чакаман, деб боши котарди.

— Испанлар бу кондан кандай килиб бехабар колганларини 
сиэга тушунтириб бераман, — деди донья Эсперанса. — Бундан 
жуда кўп йиллар бурун махкамлаб беркитиб ташлашганди. Шахар 
ишғол қилинганда илгариги одамлари кириб ташланди ёки ис- 
панлар томонидан хайдаб кетилди. Озгина омон колганлари эса 
боскинчиларга ташландиқ кон борлигини айтишмади. Испанлар ке- 
йинчалик шахарни ер билан яксон килишди-да, култепалар ўрнида 
асиенда кад кўтарди.

— Беадаблигимиз учун кечирасиэ, сеньора, бу вокеа бутун таф- 
силотлари билан сизга кандай етиб келди?

— Жуда осонгина, кизим. Ова менинг катта бувимлардан бири. 
Ўша кон нокеаси — хонадонимиэнинг сири. Бу дунёда ўша кон 
каердалигини факат ўэим билсам керак.

— Тушунаман, — деб кўйди донья Марианна ўйчан.
— Тушунасиз, бирок ҳаммасини эмас, — донья Эсперанса му- 

лойимгина эътироэ билдирди. — Сиз, масалан, нима учун ўғлим 
шуни бу ерга келиб, мухим ишлар хақида гаплашиш ўрнига бу аф- 
сонага рўбарў килганини тушунмаяпсиз. Мен хам бир ташвишингиз 
борлигини била туриб, сизга афсона айтишга нимага роэи бўлдим? 
Ҳикоям тугаганидан кейин хам сизни унинг майда-чуйда тафсилот- 
лари билан кийнаяпман.

— Сиз кўнглимдан ўтган нохуш фикрларни топдингиэ! Мени 
кечиринг, сеньора! — деди киэ юэини донья Эсперансанинг кўксига 
босганича йиғлаб.

— Сиэни нимага хам кечирай? Хавотирингиэ жуда тушунарли 
ва ўринли. Гапимга кулок солинг, аэиэим, сиз аклли кизсиз ва 
хоэиргина танишганимизга карамай, дилимдан ёнингиэни олаётга- 
нимга ишониб улгурдингиэ.

— Шундай, сеньора! Сизга итонаман: ишонмасликка иложим 
хам йўк.

— Бўлмаса кўз ёшингизни артинг, қизим, йиғламанг, йўкса ўзим 
хам сиэга кўшилишиб йиғлаб юбораман. Мен бўлсам бу нихоясиз 
ҳикояга яна бир неча сўзни кўшимча қилмокчиман.

Мунча яхшисиз-а, сеньора! — деди донья Марианна кўзида 
ёш билан жилмайиб.

— Бу сафар ҳам тополмадингиэ, сеньора Гап бу ерда ях 
шиликда эмас, балки сизни жуда ёктириб қолганимда. Ҳайрон 
бўляпсизми? Бўлиши мумкин! Бу хакда шунча гаплашганимиз етар, 
хикоямизга кайтайлик.

— Кулоғим сизда, сеньора.
Энди сизга катта бувим Ованинг шахри каердалигини ва номи 

нималигини айтмокчиман... Уни Сибола дейишади.
— Сибола! — деб юборди донья Марианна.
— Ҳа, кизим, Сибола, бабокалонларингиздан бири бўлган мар- 

киэ де Могюер унинг ўрнида Дель Торо асиендасини курган. Энди 
гапимга тушундингиэми?

Донья Марианна индамай ўзини донья Эсперансанинг кучоғига 
отди. Донья Эсперанса хам уни мехр билан бағрига босди.

32. КИДДНИНГ ЯНА ПАЙДО БЎЛИШ И

Кидд кишлоқни тарк этаркан, ғазабдан бўғиларди. Хаёлида 
интикомга боғлик бири биридан дахшатли фикрлар ғужғон ўйнар- 
ди. Бутун вужуди чириган бу кимсада виждон деган нарса 
колмаганди Энг малъун кимса сифатида хамманинг олдида рас- 
воси чикиб, кувилса нима кипти? Ҳеч нима! Киддни биров хар 
қанча хақоратласа хам писанд килмасди. Ҳа, уни бошка нарса 
ғазабга солганди. У хам бўлса хамёнини каппайтирадиган манба 
дан бирдан махрум бўлгани эди. Капитан Маркос де Ниса билан 
сухбатидан кейин ўша бойлик манбаи бу очкўзнинг кўзини хўпам 
ўйнатиб турарди-да. У сотқинлик ва хиёнат билан капитаннинг ол 
тин унциялари шаклидаги бойлик ҳамёнимга бемалол тушаверади, 
деб жуда ишонганди.

Энди ўша олтинларни хаёлига хам келтира олмасди. Ҳали хам 
бир амаллаб тўплайдиган озгина ва тасодифий маълумотлари Кви- 
товак коменданти ваъда килган олтинларга аряимайди, албатта. Ҳа, 
Кидд кимга додласа хам кам. Энди аламини кимдан олсин?

Кидднинг табиатида бошқа «ёкимли» томонларига кўшимча яна 
битта жихат бўлиб, бу нарса бунақа тоифадаги каллакесарга эришрок 
туюларди. У нак бўридай ботир эди. Маълумки, бўрилар ўзлари 
душманларидан кўпрок эканликларига ишонишсагина тўдалашиб 
хужум килади. Бошкача айтганда, Кидд яккама-якка' олишишга 
келганда юраксиз эди. Дарвоке, ўзи хам ботирман, деб дадил ай- 
толмасди. Сохибчангал билан яккама-якка олишишни ўйлаган сари 
уни калтирок босаверарди.

Хуллас, Кидд таъйи тиррик бўлиб, олтин излончилар шахрига 
қайтарди. У Квитовакка кириши керакми, йўкми ё бахтини бошка 
жойдан изласинми — буни хали бир ёкли килмаганди.

Кидд ногахон ўзи кетаётган сўқмокнинг сал чапроғидаги баланд 
ўтлар кандайдир бошқача тебранаётганини пайқаб колди.

Қароқчилар ўзларини саклашга келганда бенихоя сезгир 
бўлишлари, тахликада колганларида ундан усталик билан кутулиш 
йўлини топа олишлари одамни чиндан хам хайратга солади! Би- 
ровнинг хаётини бир чакага олмайдиган бундай одамлар шубҳали 
бирор нарсани сезганларида хавф тугилмасданок жон саклашга 
ошикадилар.

Кидд дархол отидан ирғиб тушди-да, уни етаклаганича сабур 
бутасининг панасига ўтди. У ўзининг хавфсиз жойдалигини сез- 
ганидан кейин ўтларнинг тўлкинсимон тебранишини диккат билан 
кузата бошлади. Чорак соат шу алфозда ўтди. Сўнгра буталар 
орасидан хачир минган ва бошдан-оёк кора кийинган тўртта киши 
чикиб келди.

Қарокчилар билан ўғрилар ўзларига хос бўлган кандайдир сез- 
гирлик билан хар кандай либосдаги полипиячиларни дархол пайкаб 
оладилар. Кидд хам ўзига якинлаб келаётган кишиларни кўриши 
биланок, улар полициячи исковичлар уюшмасининг «олийжаноб» 
вакиллари эканликларини теэ ва бехато аниклади. Тўртинчи ча- 
вандоэ хам бошдан-оёк кора либосда бўлса-да, тундлиги, юзидан, 
ундаги маккорлик ва ёвузлик аломатларидан Кидд унинг бошлик 
эканлигини осонгина пайкади. Ўша кимса катта альгвасил’ эди. 
Бошка мамлакатларда бунака мансабдор суд ижрочиси деб аталса 
хам икки оёқли йиртқичларнинг ғирт тошбағир ва ноинсоф бўлган 
бу алохида зоти кандай бўлса ўшандайлигича колган.

Карвондан олдинда йўлбошловчи бўлиб мансо кабиласига ман- 
суб хинду борар, унинг уст-боши жулдур, шими дабдала, бошида 
хеч нима йўк, кўллари хам яланғоч эди.

— Кўэингни оч, Хосе, — катта альгвасил камбағал хинду- 
ларга ҳамма айтадиган лакабни ишлатиб, хайкирди, — йўлдан 
адаша кўрма! Биз Квитовакка мухим иш билан кетяпмиэ, мабодо 
кечкурунгача етиб бормасак, яғрининг соғ колмайди!

— Мабодо сеньорлар хачирларини салгина ниқтасалар, у ерга 
икки соатда етамиз. Улар агарда бу ёғига хам шунака лўкиллаб 
юрадиган бўлса, кечасигача хам етолмаймиз.

Жин урсин! — альгвасил дарғаэаб бўлиб хайқирди. — Сеньор 
дон Руфино де Контрерас бунга канака қарашини кўз олдимга кел- 
тиряпман! Бизни анча кундан буён кутяпти. Хар кандай одамнинг 
хам сабри чидамайди

— Ха! Ха! Халол одамларни кийнаб, хали роса хумордан 
чикасиз, таксирим, — деб кўйди хинду.

1 Алъгвасил  — полиииячи, суд ижрочиси.

Тилинг чиқиб колдими, ярамас! — деб бакирди альгвасил 
қамчини кўтариб.

Хинду эса камчи зарбини сўйили билан кайтарди да, хачирнинг 
жиловини бир силтаганди, у аумда осмонга кўтарилиб, эгасини 
чўчитиб юборди.

Эхтиёт бўлинг, сенъор, — деди хинду қуруккина қилиб. — 
Сиз мени Хосе атаб, нак ҳайвон ўрнида кўряпсиз Бирок биз 
хозир сизларнинг маданийлашган шахарингизда эмас, ёвнойи чўлда 
турибмиз. Бу ерда, она тупроғимда мен ўзимни дадил сезаман ва 
хакоратлатиб қўймайман! Мени ахмоқ дейсизми, телба дейсиами, 
деяверинг, ўзим жуда ёмон кўрадиган одамимнинг сўкишига унча 
эътибор қилмайман. Бирок мени урмокчи бўлсангиз, юрагингиага 
ханжар санчаман! Шуни унутманг, тақсирим!

Шу эахоти одил суд ходимининг кўзига ханжар кўриниб кетди. 
Унинг кўкимтир дами эса мудҳиш ялтиради.

Эсингизни ебсиз, Хосе! — деди альгвасил, гарчи юраги кўрк 
канидан дукиллаб кетса хам ўзини хотиржам кўрсатиб. — Сизни 
хакоратлашни сира хам ният килган эмасман. Худо хақки, хачирни 
кўйиб юборинг ва йўлимизда тинчгина кетайлик!

— Мана бу омади гап! — деди хинду кулимсираб. — Йўли- 
мизнинг охиригача яхши дўст бўлиб колишимизни истасангиз, ана 
шунака гапириш керак.

Ҳинду шундан кейин хачирнинг жиловини кўйиб юборди-да, хеч 
нима бўлмагандай олдинда зипиллаб кета бошлади Бундай одим- 
лашнинг сири факат хиндуларнинг ўзларигагина маълумдир. Улар 
йўртаётган отдан колмай кун бўйи шундай юра оладилар ва бундан 
сира хам толиқмайдилар.

Кидд бикиниб турган жойида бу гапларнинг барини яхшилаб 
эшитиб олди.

Бу уккиларнинг дон Руфинода канака ишлари бўлиши мум- 
кин? — дея боши қотарди унинг.

Кидд типирчилаб колди, чунки унинг режалар тузишга уста 
мияси ишлаб кетганди. Чавандозлар етиб олса бўладиган жойгача 
боришларини кутиб турди-да, кейин отига ирғиб миниб, изларидан 
ела кетди.

Кидд сўкмок муюлишига етганида уларни сал нарида кўрди. 
Чавандозлар орқа тарафдаги курукшаган ва каттиқ ердан от дупури 
келаётганини эшитиб, хавотирда орқаларига ўгирилишди.

Кидд ўзини дуруст одам сифатида кўрсатишга канчалар уринма- 
син, полициянинг тажрибали бу исковучларини чалғитолмади. Улар 
Кидднинг кимлигини, яъни карокчилигини эумда билиб олишди. 
Бироқ маданийлашган деб аталмиш барча мамлакатлардаги сингари 
Мексикада хам полициячилар билан каллакесарлар кези келганда 
бир-бирлари билан жуда тез тил топишади. Шунинг учун дон Пор 
фиадо Бурро — катта альгвасилни шундай дейишарди — гарчи

жуда овлоқ жойда бўлмасалар хам катта йўлнинг бу валломати 
билан учрашиб қолганига хафа бўлмади.

Қарокчи эса кўр тўкиб, кеккайганича олдинга еларди. Қалпоғини 
сал қийшайтириб кийган, дам оти билан сўйлашар, дам унинг 
бўйнига эркалаб, уриб-уриб кўярди

— Хайрли кеч, сеньорлар! — Кидд полициячилар билан саломла- 
шаркан, отининг жиловини тортиб, хачирларга бараварлаштирди. — 
Бунчалар бемахалда силлар билан учрашганимга қайси бахтли тасо- 
диф сабабчи бўлдийкин?

— Бир саодатли тасодиф, кабальеро, — мулойим жавоб қилди 
дон Порфиадо. -  Анави ҳиндунинг айби билан — минг лаънат 
унга — бу ерда пайпасланиб юрибмиэ. Хар канча ишонтирмасин, ё 
йўлдан адашдик, ё энди адашяпмиэ, деган шубхадаман.

= Хм, — ғўлдиради Кидд. — Хар нима бўлиши мумкин. Бирок 
нокамтарин саволим учун узр, каёкка кетяпсизлар ўзи? Дарвоке, 
сизларнинг тилингиэни ечиш учун биринчи бўлиб ўзим хакимда 
маълумот бермокчиман. Мен Квитовакка кетяпман.

— Қойил! Биз хам Квитовакка. Хали борми?
— Бор-йўғи бир неча миль колди! Икки соатдан ошмайдиган 

йўл. Хўп десангиз йўлбошловчи сифатида хиндунинг ўрнига ўти- 
шим мумкин.

— Таклифингиз менга хуш келди, кабальеро, уни жон деб 
кабул киламан, — деди альгвасил.

— Демак, хал килдик! Мен хатто сизларга шахарда нак ўз
уйингизда турадигандай бошпана хам топиб бера оламан.

Миннатдорман, кабальеро! Мен Эрмосильода катта альгва- 
силман ва Квитовакка биринчи марта боришим.

Альгвасил! — хитоб килди карокчи — Карай! Мансабингиз 
жуда юқори экан, сеньор!

— Зарур бўлиб колса, хизматингизга тайёрман, сеньор, — жа-
воб килди полициячи мамнун холда.

— Тирик жонмиз-да! Менга хам керак бўлиб колишингиз
эхтимолдан холи эмас... Катта ишлар килаётганда катта лавоэимда- 
ги кабальеро билан таниш-билишлик жуда аскотиши мумкин.

— Сиз, очиғи, мени хижолатга соляпсиз...
— Мен сира хам муболаға килмаяпман, чиндан хам шундай 

фикрдаман. Ха, айтмокчи... якиндагина шу хакда дон Руфино де 
Контрерасга хам гапирувдим. У хам жуда бадавлат одам ва турган 
гапки, жуда кўп суд ишларига бош кўшган.

— Шунака денг! Сиэ дон Руфино де Контрерас билан таниш- 
мисиэ? — алшвасилнинг овозида сухбатдошига эхтироми яккол 
сезилиб турарди.

— Сиз машхур сенаторни кўзда тутяпсизми?
— Худди ўша! — жавоб килди альгвасил.
— Ха, у менинг энг калин дўстларимдан бири. Демак, сиэ хам 

у билан таниш экансиз-да?

Бўлмаса-чи! У менга баъзи карздорларидан маблағ ундириш- 
ни топширди, — хитоб килди у. — Бу ёғи зўр чикди-ю!

Дайди Кидднинг афти ясама тарнакайлади.
— Ўша сеньор жуда олийжаноб одам! — деб кўйди альгвасил 

койил бўлиб.
— Хам халол одам! — Кидд хам эриб кетди.
Иккала муттахам бир-бирларини жуда яхши тушунишарди. Фи- 

рибгар фирибгарнинг нима демокчилигини оғиэ очмасиданок билади- 
да. Шунинг учун хам хозир икковлари ўртасида бир-бирига ишонч 
пайдо бўлди.

Сухбат бу ёғига хам ўша зайлда кетди. Кидд усталик билан 
сухбатдошини гапга соларди. У эса Киддни дон Руфинонинг ше- 
риги, қинрир ишлар бобида ўзидан колишмайдиган таниши санаб, 
мухтарам сенаторнинг кирдикорларини уялмай-нетмай гапириб берди.

Кидд шу тариқа куйидагиларни билиб олди. Дон Руфино де 
Контрерас маркиэ де Могюернинг барча тўловли мажбуриятларини 
учинчи бир одам оркали сотиб олибди. Барини кўлга киритганидан 
кейин ўша учинчи шахслар номидан маркизга карши суд жараёни 
бошлабди. У ўз олдига маркиэнинг барча мол-мулкини, айникса, 
Дель Торо асиендасини кўлга киритишни вазифа килиб кўйган 
экан. Донья Марианнага оғиз солгани эса маркизнинг хушёрлигини 
пасайтиришга каратилган шунчаки хийла экан. Сенатор Дель Торо 
асиендасининг эгаси бўлиш учун барча воситаларни ишга солаётган 
экан. Дон Руфино шу чоккача маркизга ўзини дўст кўрсатиб, уни 
лакиллатиб келаётганидан бошлаган ишини охирига етказиш учун 
уни ишончли одамига топширибди. Сенатор бунда маркиз билан ҳеч 
канақа музокарага киришмай, конун бўйича иш тутишни тайинлаб- 
ди. Дон Порфиадо Бурро бу ёвуз ниятни амалга ошириш топши- 
рилганидан у сенатордан аник ва сўзсиз бажариладиган кўрсатмалар 
олган ва ўзи дабдабали килиб айтганидай, бурчини ўташ иштиёкида 
ёнарди.

Мексикага бўлган мехримиз канчалар оташинлигидан катъи на- 
зар, бу мамлакатдаги одил суд жуда кулгили, масхарали ва айни 
пайтда кайғули холатда эканлигини айтиб ўтишга мажбурмиз.

Бу ерда одатда судьяликка жуда нодон одамлар кўйиладилар. 
Улар давлатдан хеч нима олмайдилар, чунки хазинадан сира 
хам маош тўланмайди, шунинг учун хам бир-бирларини судга 
бериб тортишаётганларни сира аямай-нетмай ва заррача уялмай 
шилаверадилар. Бу ердаги судларда порахўрлик жуда авжига 
чиқканидан натижа нима бўлишини ҳеч ким билмайди. Барини 
пул хал килади.

Битта мисол келтирамиз. Бир одам котиллик килди, дейлик. 
Унинг айби шак-шубхасиз: котиллик куппа-кундузи кўчада, юзларча 
одамларнинг кўз ўнгида содир бўлган.

Ўлган одамнинг қариндошлари судга шикоят киладилар. Судья 
уларнинг батафсил ахборотларини шошилмай ва бемалол эшитади.
12 -  Густав Эмар

Бунда ўэининг хайрихохлиги ёки дарғазаблигини хам сира билдир- 
майди. Даъвогарлар иэохларини тугатганларидан кейин судья улар- 
га бундай караганда беозор савол беради:

— Гувохларингиз борми?
— Бўлмаса-чи!
— Жуда соз... Улар химматли гувохлар бўлишса керак, албат- 

та? — сўрашда давом этади судья.
— Шак-шубхасиз. Уларнинг хар бири камида минг пиастр ту- 

ради.
— Ҳм... — дейди судья чўзиб. — Улар нечта?
— Ўнта!

Қандай бахтсизлик! — судья гапида жуда мулойим давом 
этади. — Бир тасаввур қилинг-а, ўртамизда қолсин-у, назаримда 
жуда мўътабар кабальеро бўлган ракибингизда хам шунча гувох 
бор. Бунинг устига уларнинг бари жуда юксак ишончга сазовор 
одамлар бўлиб, хар бири камида икки минг пиастр туради.

Савдо битди. Бирок канакасига? Буниси жуда хам жўн: агар 
курбон бўлган кишининг кариндошлари котилнинг чархидан баланд 
келишмаса, у окланади, бегунох саналади на бу билан куппа-кунду- 
эи хоҳлаган одамини ўлдиришга хукукли бўлади.

Мексикадаги одил суд ана шундай.’ Уч карра миллионер дон 
Руфино ишлари аянчли холда бўлганидан судьяларни ўз тарафига 
оғдиролмайдиган маркизга карши ўйинида кўли кандай баландлиги 
энди тушунарлидир, албатта.

Шундай килиб, Кидд альгвасилдан чикаётган янги гапларга 
диккат билан кулок солар, у эса дон Руфинога ёкиш истагида бўл- 
ганидан тинимсиз жаврарди.

Кидд лойқа сувда балик овлашга одатланганидан альгвасил- 
нинг гапини эшитаркан, 6у ёкка хам кармоғини ташламокчи бўлди. 
Шахарча хали кўзга ташланмасиданок муттахамнинг хаёлида аччик 
ва муфассал харакат режаси пишиб етилди.

Дўстларимиз Квитовакка етГанларида коронғи тушиб колганди.
Катта йўлнинг Киддга ўхшаш валломатларидан бўлган сокчилар 

уни яхши танишларига карамай, уни ва шерикларини калъага ки 
ритишдан бош тортдилар. Бир соатлик музокарадан наф чикмади, 
уларга калъа дарвозаси очилиши учун дон Маркеснинг махсус 
буйруғи эарур бўлди.

Кидд ўзини йўлбошловчи кўрсатган холда полициячиларни май- 
хоналардан бирига олиб келди-да, жойлаштириб, отини қўрага ки 
ритди ва чакмони билан яхшилаб ўраб кўйди. Ўэи эса, биров та- 
нимасин деб, шляпасини кўзигача бостириб кийди-да, бошкаларга 
сездирмай, Маркос де Нисанинг уйига жўнади.

' Китобхон бу.парнинг бари юз йил мукалдам ёзилганини унутмаслиги за- 
рур. (Тарж .)

Юкорида айтганимиздай, бу уйнинг эшиги кундузию кечаси 
айғокчиларга очик эди Кидд ичкарига кирди-да, капитанни илгари 
узи бир марта бўлган кабинетда кўрди.

— Э, маэстро Кидд! — хитоб килди капитан ёзув столида одат- 
даги жойидан турмай. — Анчадан бери сиэни кўрмовдим! Қани, 
хуш келибсиз! Бирорта хушхабар келтирдингизми?

— Жуда хам кизик нарса, капитан! Айникса сизга.
— Яна кимга кизик бўлар экан, жин ургур! Ё 6у қалъанинг 

мендан бошқа ҳам коменданти бор эканми?
— Шундайку я, бирок бу галги янгиликларим харбий руҳда 

эмас.
— Унда йўкол, товламачи! Сен мени бемаъни ривоятларингга 

кулок солишдан бошқа иши йўк, деб ўйлаяпсан, шекилли?
— Мен хеч нима тўкиётганим йўк, тақсирим. Бугун сизга жуда 

хам мухим бўлган битта сирнинг тагига етишга муяссар бўлдим, 
холос. Бор гап шу.

— Ҳм!.. Унда майли, айта кол!.. Кўрамиз, у нима экан.
— У сизнинг ишларингиэга дахлдор.
— Менинг ишларимга эмиш-а! — капитан хохолаб юборди. — 

Жин урсин!... Менинг олиб борадиган бирорта ишим бор эканми?
— Гап сизнинг якин кариндошингиз маркиз де Могюерга дахл-

дор.
Дон Маркос зумда ўзгарди: юзи жиддийлашиб, кошлари чими- 

рилди. Кидд хам, хатто сурбет бўлишига қарамай, юраги оркасига 
тортиб кетди.

— Гапир, факат айлантирма! — капитан шундай деди-да, ёзув 
столидан бир нечта унция олтин чикариб, карокчига улоктирди.

— Пулингиэга ачинмайсиз, таксирим, — деди у олтинни илиб 
оларкан, кейин уни ясама мамнуният билан чўнтагига солди.

— Ишонаман Хўш, хақингни олдинг, энди гапир, товламачи!
Кидд ортикча даромад килиб ўтирмай, алъгвасил билан бўлган

бор гапни батафсил айтиб берди. Капитан унинг сўзларини эўр 
эътибор билан тинглади.

— Бори шуми? — сўради у Кидд жим колганидан кейин.
— Ҳа, таксирим.
— Яхши. Энди боравер, бироқ полициячини яхшилаб кузат ва 

нимаики қилса менга етказиб тур.
Кидд таъэим килиб, кабинетдан чикди.
Капитан бир неча дакиқа ўйга ботди, сўнгра ўтириб, хат ёэишга 

тушди. Хат поёнига етганидан кейин елимлаб ёпиштирди-да, хиз- 
матчисини чакирди.

— Исидро, — деди капитан унга, — ана шу хатни нимаики қи- 
либ бўлса хам маркиз де Могюерга етказасан. Камида олти соатда 
унинг кўлига тегсин. Гапимни тушундингми: кандай килиб бўлса 
хам!

— Хўп бўлади, сеньор капитан!
— Буниси сенга, — деди капитан Маркос аскарга икки унция 

олтин уаатиб, — манави эса шахардан чиқишингга ва киришингга 
рухсатнома. Тезда йўлга чик!

Аскар хатни мундирининг чўнтагига солди да, индамай чикди.
— Кўрамиз, энди нима килишаркин! — деб кўйди капитан 

ўзича кулимсираб.

33. КИДДНИНГ НАВБАТДАГИ ХИЁНАТКОРЛИГИ

Кидд капитаннинг кабинетидан чикканидан кейин дахлизда 
ушланиброк колди. Бунда унинг мўжаллаган бирорта нияти йўқ, 
балки то ҳайдаб чиқаргунларича бирорта нарсани илиб кетишни 
одат килиб олган фирибгарлар сингари шунчаки тўхтаган эди.

Капитаннинг хизматкорини чакиргани Кидднинг кулоғига кир- 
ганди. Аскар эса капитан кабинетида бир неча дакиқа бўлганидан 
сўнг у ердан каддини анча ғоэ тутганича чикиб келди. Ташвишли 
кўринишидан Кидднинг боши котди. «Капитан аскари билан нима- 
ларни гаплашганини билиб олсам яхши бўларди-да», — кўнглидан 
ўтказди Кидд.

Хизматчи опатослар кабиласига мансуб Исидро деган хинду 
бўлиб, жасурлик ва садокат бобида синалган одам эди. Афсуски, 
ана шу довюрак, бирок андак хафтафахмрок бўлган аскарнинг ич- 
киликка жуда суяги йўк бўлиб, бу нарса кўп марта бошига турли 
савдолар солганди.

Кидд хинду билан инок бўлиб, унинг ана шу эаиф томонини 
яхши биларди. Шунинг учун лахэада карокчининг хаёлига янги 
фикр келди.

— Узр, ошна, кетмасам бўлмайди, — деди у ҳиндуга. 
Мухтарам Коспетонинг ковоқхонасида энди очилган бир шиша мес- 
калим колганди, уни тезрок бориб тугатгим келяпти. Хизматда 
бўлганингдан сени таклиф килмаяпман, бўлмаса икковимиз жон-жон 
деб баҳам кўрардик.

— Ишларимни тугатдим-ку! — хинду ўша захоти эътироэ бил- 
дирди. — Кечаси эса олис сафарга чикишим керак

— Олис сафарга дейсанми! — деди фирибгар — Бунинг тўғри 
келганини кара-я, карай! Мен хам йўлга тушмокчиман. Бирок мен 
тунги совукдан мескал билан жон саклашнинг бошка йўлини билма 
ганимдан сафар олдидан шишамни бўшатмокчийдим. Мабодо бунга 
хушинг бўлса, мескал сенинг хизматингда.

Тўғрисини айтиш керак, буни эшитиб у хиэматга отланди
— Бу кеча сен хам йўлга чикишингга бажонидил ишонаман, 

жаноб килди Исидро йўк дегандай бош чайқаб, — бирок менчалик 
узоққа бормасанг керак.

Густан З М А Р

— Билмадим! Бирок менинг йўлим сеникидан олислигига шах- 
сан аминман Капитан мени Ариснага юборяпти

— Буни қара-я!.. Ҳамрох эканмиэ-ку! — деди опатос.
— Ростми? Мана буниси зўр! Унда йўлга чикишдан олдин ич- 

сак бўлмасмикин?
— Начора, розиман.
— Унда пайсалга солишнинг хожати йўк, — фирибгар капитан 

икковимизни бирга кўриб қолмасин, деган ханотирда аскарни шо- 
ширди.

Икковлари ташкарига чиқишди.
Кидд дарвозада бирпасдан кейин Коспето майхонаси олдида 

учрашишга келишиб, хинду билан ажрашди. Икковлари ўша ердан 
тўғри йўлга чиқиш учун отларини майхона олдига олиб боришлари 
зарур эди.

Кидд йўлда орттирган хамрохларини жойлаган майхона эга 
сини кўрмокчи бўлгани учун хам бу найрангни ишлатганди. У 
комендант номидан майхоначига альгвасилни қаттик кузатишни ва 
суд ижрочиси нимаики килса, барини капитанга етказиб туришни 
тайинлади. Майхона эгаси бу фармойишни пухта бажаришга ваъда 
берди. Фирибгар бундан кўнгли тўк бўлиб, кўрадан отини олиб 
чикди-да, Коспетонинг майхонаси олдида хинду билан учрашгани 
от кўйди.

Кидд 6у майхонага битта кўчадан бораркан, хинду бошка 
кўчадан чикиб келаётганини кўриб, ҳайратга тушди. Ҳинду сафар 
либосида бўлиб, жўнашга тайёр эди. Шундан сўнг иккала ошна биз 
юкорида тасвирлаган Коспетонинг майхонасига киришди.

Фирибгар берган сўэининг устидан чиқди. У бир шиша мескал- 
дан ташқари биринчи навли каталония арағидан хам бир шиша 
келтиришни буюрди. Ҳинду бунчалар сахийликни кўрганидан кейин 
ўэини кўйворди. Қароқчи билан бир неча марта илгари роса улфат- 
чилик килганидан хоэирда ундан заррача шубхаланмас, унга тўла- 
тўкис ишонарди. Қолаверса, Кидд ундан хеч нарса сўрамасди ҳам. 
У хозирча аскарга стаканлаб кетма-кет куйиш билан кифояланар, 
ўзи эса жуда кам ичарди. Иккала шиша хам бўшагандан кейин 
Кидд яна бир шиша сўради, сўнгра хисоб-китоб килиб, ўрнидан 
тураркан:

— Буниси йўлга, — деди.
Ажойиб фикр! — хитоб килди хизматчи. Унинг кўзлари 

кўш анордай ёнар, анча-мунча ичиб кўйганидан боши хам пича 
айланарди.

Ошналар ташкарига чикишди-да, отларига миниб, йўлга ту- 
шишди.

Шахардан чиқиш Киддни жуда хам хавотирга соларди. Чун- 
ки унда рухсатнома йўк, калъадан чикиш эса унга киришдан хам 
машаккатрок зди. Хайриятки, хиндунинг рухсатномаси жуда жойида 
экан. У рухсатномасини соқчиларга кўрсатаркан, Киддга имо килиб:

«У мен билан бирга», — деди. Аскарлар 6у хинду комендантнинг 
ишончли одами эканлигига кўникиб колганларидан икковларига зар- 
рача тўскинлик килмай ва ок йўл тилаб, ўтказиб юборишди.

Икковлари очиқ чўлга чиқиб олганларидан кейин Кидд енгил 
нафас олди-да, соддагина хамроҳига истехзоли кўз югуртирди.

— Энди биз энг якин йўлни танлашимиз керак, — деди у.
— Бошка йўл хам борми?
— Камида ўнта йўл бор! — Кидд ўйлаб нетиб ўтирмай гапирди. — 

Улардан бири Дель Торо асиендаси ёнидан ўтади.
— Бўлмаса биз ўша йўлдан кетамиз.
— Бошкасидан кетсак бўлмайдими?
— Нега деганда мен асиендага кетяпман.
— А!.. — деб кўйди фирибгар. — Бўлмаса бунинг учун яна 

биттадан ичамиэ-да, йўлга тушамиз!
Кидд шундай дея шишадан нчиб, сўнгра хамрохига узатди. 

Хинду эса хурсандлигини яширмай, ичкиликни кулкуллатди.
— Бундан чикди, сен асиендага бораётган экансан-да — гап 

бошлади Кидд гўё ичкиликдан мазза килгандай тилини такиллатиб 
кўйиб.

— Бўлмаса қаёкка борардим?
— Ўша хонадон жуда ажойиб-да: хушфеъл ва мехмондўст.
— Унда бўлганмисан?
— Карай! Кўнглимдан ўтяпти! У ердаги бошкарувчи — энг 

якин дўстим. Ўша ажойиб сеньор Парадес билан жуда эўр улфат- 
чиликлар килганман!

— Иўлимиэ бир бўлгандан кейин мен билан бирга у ерга кир- 
санг бўлмайдими? Сени яхши кутиб олишларига кўзинг етадими?

— Мен бунга йўк демайман хам... Сен у ерга одам олгани ке- 
таётган бўлсанг керак: Квитовкакка аскар керак-ку.

— Ундай эмас! Дон Фернандо аллакачон кончиларини капитан 
ихтиёрига берган Пеонлар эса маркизга касрни эхтимоли тутилган 
хужумдан мухофаза килиш учун керак.

— Тўғри. Дарвоке, буларнинг менга дахли йўк, — деб кўйди 
кароқчи. — Карай! Бировларнинг сирини билишни ўлгудай ёмон 
кўраман!

— Э! Менимча, бунда катта сир йўк, — эътироз билдирди 
аскар. — Капитан маркиэнинг якин кариндоши, икковлари бир 
бирларига тез-тез хат ёзиб туришади. Тўғрироғи, хозирда маркиэга 
элтаётган хатим хам уларнинг оилавий ишларига тааллукли.

— Бўлиши мумкин: мен маркиэнинг ишлари жуда чаток, деб 
эшитувдим.

— Шунака дейишяпти. Бироқ ишлари тез орада ўнгланади, де- 
ган гаплар хам бор.

— Карай! Илойим шундай бўлсин. Мамлакатимиздаги энг 
кадимий хонадонлардан бири тушкунликка учраганини кўрганингда 
одам ачинади. Маркизнинг саломатлиги учун! Кетадими?

— Жоним билан!
Иккала ошна шишага ёпишишди,
Хагто, кўкраги денгиэ тошбакасининг косасидай мустаҳкам бўл- 

ган паҳлавон келбатли опатос ҳиндуларига ўхшаб Исидрога ҳам кўп 
ичиш сира тўғри келмайди. Исидрода мастликнинг дастлабки ало- 
матлари сезилиб, бу зўр чавандоз эгарда чайқала бпшлади. Кўзлари 
дам бадам юмилар, тили айланмасди. У кайфи ортган сари сергап 
бўлаверди. Кидд ҳамроҳининг кайфи ошиб бораётганини диккат 
билан кузатар, унинг аянчли аҳволга тушаётганини сезиб турса ҳам 
буни сездирмасди.

— Ана шунака, ошна, — валдиради аскар. — Маркиэнинг иш- 
лари кутилганидан хам теэрок ўнгланиб кетади.

— Албатта, — Кидд уни киздирди. — Маркиздай номдор одам- 
га пул топиш осон-да.

— Э! Гап бунда эмас. Бироқ ..гарчи у-бу нарсаларни билсак 
ҳам индамаймиз!

— Тушунарли! Бирок бу сир бўлса уни ковлаштириб ўтирмай- 
ман.

— Сенга буни сир дедимми?
— Йўк, ўзимча шундай деяпман-да.

Жуда бекор ўйлапсан. Ҳа, сен менинг дўстимсан-ку ўзи, 
тўғрими?

— Шундай!
— Дўстим бўлсанг, ўртамизда сир бўлмаслиги керак.

Шундайку-я. Бирок айтиш мумкин бўлмаса, айтмаганинг
маъкулрок.

— Мен-а! Айтмасмишманми? Мени жим бўлишга мажбур 
қилмокчимасмисан ишкилиб?

— Мен-а, Худо сақласин! Мана, бунинг исботи: сенинг 
соғлиғингга! — фирибгар шундай дея шишага ёпишди.

— Энди унга карши бир нарса дея олмайман! — хинду кулиб 
юборди-да, шишани оғэига куйиб, гўё осмондаги юлдузларни санаёт 
гандай, кўкка тикилди.

У шишадаги ичкиликнинг бари томоғидан ўтганича шундай ал- 
фозда турди.

— Ҳм! — деди у ичкилик тугаб колганидан афсусланиб. — 
Жуда мазали нарса-да, курмағур.

— Яъни канакасига мазали экан? — деди Кидд ёлғондакам 
ҳайратга тушиб — Колмадими?

Колмади, — жавоб килди хинду ичкиликбозлардай шишани 
жиддий кўздан кечириб. — Шишаларнинг бунчалар кичкиналиги 
алам килади одамга, — қўшимча килди у ва шишани ўтлар орасига 
улоқтириб юборди.

— Э, асти гапирма, майхоначилар хам бориб турган талончи!
— Ҳа, — хиқичок тута бошлаган ҳинду унинг гапига қўшилди, 

талончилар... ҳечкиси йўк, якинда хохлаганимизча ичамиэ.

— Ёмон бўлмасди. Бироқ қаерда?
— Қаерда? Дель Торо асиендасида-да!
— У хонадонда дуруст одамга бир қадаҳ мескал тутишади, 

албатта.
— Бир кадаҳ дейсанми? Хазиллашяпсан, ошна! Бир мешда, бўл- 

маса бочкада деганинг яхшироқ! Нахотки маркиз қизининг тўйида 
у-буларни аяйди, десанг?

— Нима дединг? Қизининг тўйида?
— Нима, осмондан тушганмисан? Хозир хамма ерда шу гап-ку.
— Энди зшитиб турибман.
— Янада яхши. Демак, бу янгиликни сенга биринчи бўлиб мен 

айтдим! Билиб кўй: донья Марианна сенаторга тегяпти.
Кидднинг кулоғи диккайди.
— Сенаторга? — беихтиёр такрорлади Кидд.
— Хайрон коляпсанми? Уша сохибжамол нега сенаторга тегмас 

экан? Нима, менинг гаиимга ишонмаяпсанми? Ўзингни жуда ғалати 
тутяпсан, ошна!

— Йўғ-е, нега энди, ишонаман.
— Ишонмай хам кўр-чи, хайвон!
Отнинг бошини кўйиб кетаётганлиги сабабли опатеснинг кайфи 

ошиб кетди. Бунинг устига Кидд хам усталик билан қиздириб борар- 
ди. Исидро дарғазаблигидан кўзига хеч нима кўринмасди. Ҳиндулар 
одатда ёмон маст бўлишади, эс-хушларини йўкотиб, кутуриб кети- 
шади, кўзларига минг хил нарсалар кўринаверади. Ичкилик ичган 
ларидан кейин кўлларидан хамма нарса, хаттоки одам ўлдириш хам 
келади. Уларнинг бунақа ҳунарларини Кидд яхши билар ва машъум 
режасини туэганда буни назардан кочирмаганди. У хиндудан энди 
ўзига керакли нарсаларнинг барини билиб олганди. Мазкур хизмат 
чи бамисоли бир лимон бўлса, Кидд унинг бор сувини сикиб олган, 
энди эса пўстлоғини улоктириб юбориш колганди, холос.

Ҳамроҳлар кетишаётган гўшада кечаси бирорта хам одам 
бўлмаслигини эслатишнинг ҳожати хам йўқ. Кидд гпунинг учун хам 
сериштаҳа гуноҳлардан чўчимаса хам бўлади.

Бунинг устига улар хозирда Рио-Браво-дель-Нортенинг ирмоғи 
бўлган кичкина жилға ёкалаб боришар, унинг бўйида ўсган буталар 
икковларини бутунлай ятпириб кўйганди.

Қароқчи бирдан отини четга буриб, мачетесини кўлга олди-да:
— Ўзинг хайвон, ичкиликбоз опатос! — деб хайкирганича 

шўрликнинг бошига бор кучи билан бир туширганди, у бир коп 
буғдойдай чирсиллаб ерга кулади

Оғир ярадор бўлиб, боши гувиллаб кетган хинду гандиракла- 
ганича ўрнидан турди-да, киличини олиб, хайкирганича Киддга 
ташланди

Кидд бу вактда сергак эди. У рақибининг хар бир харакатини 
кузатаркан, диккат билан унга от солиб, йикитди. Исидро от зар- 
бидан кимирламай ётиб колди.

Густав  Э М А Р

У ўлганмикин? Қароқчи ўлди деган қарорга келди. Шундай 
бўлса хам Кидд жуда эхтиёткор одам эди. Хиндулар муғомбир халк 
бўлишини билади. Манапи опатос ҳам ўзини ўлганга солиб ётган 
бўлипш мумкин.

Кидд ҳиндудан бир неча одим нарида қараб турди. Шошилиб 
нимаям қиларди. Орадан чорак соат ўтди. Ҳинду кимир зтмасди. 
Қарокчи унинг кимирламай ётганига алданиб, отидан тушди-да, 
ўликка якинлашди.

Шу пайт опатос бирдан ирғиб туриб, Киддга йўлбарсдай таш- 
ланди. Иккала ракиб хам энди ерда думалашганларича ҳайқириб, 
хаёт-мамот жангини бошлаб юборишди.

Бу киска, бирок дахшатли олишув бўлди. Опатоснинг ғазаби 
кўзғаб кетганидан яраланганига карамай, хиёнаткор шеригидан ўч 
олиш иштиёки унинг бир кучига ўн куч кўшиб юборганди.

Афсуски, бу олишувда жарохати панд бера бошлади. У борган 
сари кўп кон йўкотар, хаёти охирлаб бормоқда эди. Буни сеэган 
хинду разил котилнинг томоғига якинлашгани сўнгги бор уринди. 
Бироқ Кидд эпчиллик билан ғанимининг темир кучоғидан чиқиб 
олди. У зумда оёкка туриб, мачетеси билан кўэғалаётган Исидро- 
нинг бошини иккига бўлиб юборди.

— Кунинг битдими, лаънати? — деди у сўнгги зарбани берар
кан.

Хинду бир дакика дам ўнгига, дам сўлига чайқалиб, оёкка тур- 
ди. Сўнгра кўлларини олдинга чўзганича бир кадам ташлади-да, 
жон талвасасида хириллаб, юз тубан тушди. Бу гал у чиндан хам 
ўлганди.

— Ҳм... — дея ғўлдиради Кидд мачетесидаги қонни кеткизиш 
учун бир неча марта ерга сукаркан. — Зўрға амалладим-а! Бу 
иблис хиндуларни гумдон килиш учун уларни икки марта ўлдириш 
керак Хўш, энди нима килишим керак?

Кидд бир дакика ўйланиб туриб, хиндунинг жасадини осмонга 
каратди Кейин мундирининг тугмаларини ечди, капитаннинг хати 
ни осонгина топиб, ўзининг чўнтагига солиб кўйди. Шундан сўнг 
уни ечинтирди: харбий кийим кези келганда керак бўлиб колиши 
мумкин.

Каллакесарни иккита нарса — мархумнинг оти билан жасади 
ташвишга сола бошлади. От эгаси яраланиб ерга кулаши билан 
ўрмонзорга қочиб кетганди. Ҳозирги тун зулматида уни кувлаш 
ғирт аклсизлик бўларди. Гарчи отнинг кочиб кетгани жуда хаво- 
тирга солса хам Кидд бундай килмади Отни топиб олган одам 
шахарга элтади. У ерда шубха уйғонади ва биринчи галда буни 
Киддан кўришади. Тўғри, кечаси калъадан чикиб келишаётган- 
ларида сокчилардан бирортаси ҳам уни танимаганига Кидднинг 
кўнгли тўк эди. Бирок ўзининг хоэирда калъада йўқлиги капитанга 
шубхали кўриниши турган гап. Киддни яхши билган дон Маркос 
уни котилликда айблаши аниқ

Иш чаппасига кета бошлади. Муттахам Кидд тадбиркор одам
эди.

Унинг ўрнида бпшка одам бўлса ўликнинг бўйнига тош боғлаб, 
сувга ташларди. Кидд бундай килишни хаёлига хам келтирмади. У 
бунака оддий тадбирнинг кети чаток бўлишини билар, сув бунда 
унга ишончли кўрикчи бўлолмасди. Ким билсин, ўлик бир кун- 
мас бир кун сув юзига калкиб чикканида баданидаги жарохатлар 
бу кимнинг иши аканлигини кўрсатиб кўйиши мумкин. Ҳа, Кидд 
бошка, тўғри ва ўзининг назарида жуда содда бир йўл топди.

Ку разил сира тап тортмай хиндунинг бош терисини шилиб 
олди, сўнгра уни катта тошга боғлаб, дарёга ташлади. Жасадни 
шу тарика шилгандан кейин кўксини бут шаклида ёриб, юрагини 
суғуриб олди-да, уни хам дарёга кулочкашлаб улоктирди Сўнгра 
яна шундай совукконлик билан бир неча чирмовукдан аркон эшди, 
учини Исидронинг чап оёғига боғлаб, уни яқинроқдаги дарахтга 
осди.

— Хўш, манави зўр бўлди, карай! — деб кўйди у ўз ишидан 
завкланиб. — Мен энди истаган одам билан жаннатга тушаман деб 
гаров ўйнасам бўлади. Жаннатга тушишим турган гап. Энди, хатто 
энг уста исковучлар хам хиндулар бош кўтаришибди, деб кармокка 
илинишади! Мабодо акалли биронта одам хам бу ичкиликбоэ апа- 
чиларнинг курбони бўлганига шубҳаланса, отимни бошка кўяман.

Чиндан хам душман жасадини бунчалар расво килиш одати бра 
вос хиндуларининг айрим кабилаларида бор эди.

Кидд бу мудхиш котиллик содир бўлган жойни тарк этишдан 
олдин ўзининг кийими ва Исидронинг харбий кийимидаги қонларни 
яхшилаб ювди. Ҳаммасини сўнгги марта яхшилаб кўздан кечирди, 
бирорта хам ерда жиноят изи колмаганига ишонч хосил килганидан 
кейин хиндунинг мундирини эгари ортига боғлаб, пахитоска ўраб 
чекди. Отига миниб, йўлга тушаркан, оғир ва мухим ишни амалга 
оширган одамдай енгил тортди.

Кидд хиндулар кишлоғида бўлганида тасодифан битта хужжат 
топиб олган, уни ўкиганида юраги гупиллаб уриб кетганди. Ўша 
хужжат туфайли у дон Руфинони гах деса қўлига кўндириши мум- 
кин эди.

Карокчи, аввало, сенаторни кидириб топишга тушди У ерларда 
бўладиган гапни бемалол кўэ олдига келтираркан, дон Руфинонинг 
ранги бўзараётганини кўргандай бўларди. Кидд ана шу манзарани 
тасаввур килиб, рохатланганидан тилини чакиллатиб кўйди.

Шунда бирдан, бу ҳужжатнинг сенаторга алокаси бўлмаса-чи, 
деган гумонга тушди. Унда дон Руфино Кидд хақида ўзи билган- 
ларини ишга солади ва. Йўк, яхшиси, буни ўйламаган маъкул!

Кидд сенатор билан гаплашишни кейинга сурмокчи бўлди У 
зимдан бу ишни ўрганиб, баъэи бир гапларни билиб олди ва булар- 
ни таккосларкан, дастлабки тахмини тасдикланди. Шунга карамай, 
дон Руфино билан очикчасига олишишдан хавфсирарди. Бундан

олдин чекинадиган йўлни ҳам тайёрлаб кўйиш керак эди. Бошқача 
килиб айтганда, Кидд ўйлаган иғвоси чиппакка чикадиган бўлса, 
сенаторни юмшатадиган бирорта бошка тадбир хозирлаб кўймаса 
бўлмасди.

Кидд хиндуга Ариспага борамап деди-ю, асли ўзи у ёкка сира 
хам бормокчи эмасди. Тилига келган биринчи шахарнинг номини 
айтиб кўя колганди. Бирок капитаннинг хатини билганидан кейин 
Ариспага борадиган бўлиб колди. Шўрлик аскарнинг мастликда айт 
ганларини бир ипга тиэаркан, бу хат дон Руфинога канчалар катта 
ахамият касб этишини тасаввур килди. Хат капитан сенаторнинг 
кирдикорларини очиш учун нималар килаётганини кўрсатиб берар, 
Кидд бунга шубхаланмасди. У дон Руфино ана шу хиэматлари 
учун Кидднинг хамма гунохидан ўтишини биларди. Шунинг учун у 
Ариспага шошилиб, у ерга тонг отарда етиб келди.

34. АШАДДИЙ ЯРАМАСЛАРНИНГ ИККИ НУСХАСИ

Ариспадагилар Киддни яхши билишарди. Шунинг учун у 
шаҳарга кийналмай кириб олди. Хали барвакт бўлганидан сенатор 
бунака пайтда ухлаб ётган бўлса хам бордир. Кидд буни биларди, 
шу сабабли сенатор хузурига шошилиш ўрнига ўзига таниш май- 
хонага жўнади Бу майхона Киддга ўхшаган фирибгарлар уймала 
шадиган шубҳали макон бўлиб, у ерга оэрок пул билан дурустрок 
жойлашиб олса бўларди.

Майхона эгаси Киддни анча ковоғини солиб каршилади, бирок 
карокчининг кўлидаги тилла тангаларнинг жирингини эшитиб, оғзи 
кулоғига етгудай иршайди

Кидд отини кўрага кўйди, уйга кириб, у ёк-бу ёғига карай 
бошлади. Кидд доимо сонсиз юрарди, бирок энди, ҳинду билан 
олишувдан кейин ва тунда олис йўл босганидан ўзига карамаса 
бўлмасди. Ўзига бир оз оро берганидан кейин сенаторнинг уйига 
борса бўладиган фурсат етишини кута бошлади.

Майхона эгаси Кидд бир жойга бекорга оёк босмайдиган одам- 
лигини яхши билганидан атрофида парвона бўлиб, нега Ариспага 
келиб колганини билиб олишга уринди. Чунки бу ердаги полиция- 
нинг Киддга тоби йўклигидан ўзи хам шахарга онда-сонда келарди. 
Гарчи хамма шахарларда полициянинг бунақа тоифадаги одамларга 
хуши бўлмаса хам, афтидан, Киддга ола карашига асоси бўлса ажаб 
эмасди. Майхоначи эса Киддан гап оламан деб роса усталик билан 
кармок ташлаб кўрди-ю, бирон иш чикара олмади. Кидд унинг бар- 
ча саволларига мужмал шамалар, сирли илжайишлар ёки аҳмоқона 
кўз кисишлар билан жавоб бераверди. Бу майхоначига ўлгудай алам 
килди ва кеэи келганда карокчининг адабини беришга онт ичди.

Шахар соати тўккизга занг чалганида Кидд кўзғалди, майхо- 
начига виқор билан бир ииастр ташлади-да, чакмонига ўралганича 
ташқарига чикди.

«Бунчалар йойиб кетибди, кимни нариги дунёга жўнатганий- 
кин?» — кўнглидан ўтказди майхоначи уни зимдан кузатаркан.

Майхоначининг бундай хаёлга бориши унинг «мўътабар»ликда 
ўзидан колишмайдиган мсхмонини жуда яхши билишидан гувохлик 
берарди.

Кидд эса ўзини куэатишаётганларини пайкаганидан сенаторнинг 
уйи томон юрмади, аксинча, бекорчи саёклардай лапанглаганича 
тескари томонга караб кетди. Шу тарика ярим соатдан кўпроқ 
шахар кўчаларини кезди, биров таниб колмасин, деб гавжум кўча 
ва майдонларга рўбарў бўлмади. Нихоят, бировга сеэдирмай дон 
Руфинонинг уйига яқинлашди-да, кетидан биров кузатмаётганига 
ишонч ҳосил килганидан кейин эшикдан лип этиб ичкари кирди.

— Хой, каёкка! — Кидд бу овозни эшитиб калтираб кетди. — 
Сиэни нима жин урди? Ким керак сизга?

Кидднинг кўзи дахлиз бўсағасида турган анча кекса кишига 
тушди. Эгнидаги заррин укали либосидан унинг хизматкор эканли- 
гини осонгина билса бўларди.

— Менга ким керак дейсизми? — кайта сўради Кидд вактдан 
ютиб, хижолатдан сал ўэига келиб олиш учун.

— Ҳа, сизга ким керак? Менимча, аниқ килиб айтдим, шекилли?
— Карай! Жаноби олийлари сенатор дон Руфинодан бошка 

менга ким хам керак бўларди?! Мен хам аник килиб айтдим, бил- 
сангиз.

— Жуда соз! — хизматкор истеҳзоли кулиб, гапида давом этди. -  
Сиз жаноби олийлари, хе йўқ-бе йўк, хоаирок кабул қиладилар, 
деяпсизми?

— Нега кабул килмас эканлар, айта колсинлар, сеньор?
— Нега деганда туркингиз тўғри келмайди.
— Шундай деб ўйлайсиэми? — сўради кароқчи кеккайиб.
— Шундай! Башарангиз айтиб турибди. Сиз кабальеродан хам 

кўра кўпрок муттахамга ўхшайсиз.
— Қўпол одам экансиэ, ошна. Мабодо кишини кийимига караб 

бахо берсангиз, фикрингиз балки тўғридир, бирок хозир ўринсиз. 
Кўпинча мўътабар кабальеролар эски либосда бўлишади, кисмат 
хозирча мени шундай кўйга тушириб тургани бунака тахкирларни 
афтимга айтишингизга хукук бермайди.

— Бўпти, бўпти, вайсайверманг! Даф бўлинг!
— Сенаторни кўрмагунимча жойимдан жилмайман — Хизматкор 

хўмрайиб караса хам Кидд килт этмади.
— Шундайми! Бу ишни эплайман, деяпсизми?
— Бунга кўзим етади, — Кидд бамайлихотир жавоб қилди.
— Сизга охирги марта айтаман: йўқолинг! — деди таҳдид билан 

хизматкор.
— Секинрок, ошна! Мен сенатор билан гаплашишим керак. У 

мени кутяпти!
— Кутяпти? Сизни-я?

— Ҳа, мени! — викор билан жавоб килди фирибгар. Хилматкор 
жирканиб елка кисди, бирок ўйлаб турди-да, анча мулойим тортиб 
сўради:

— Фамилиянгиз нима?
— Буни билишингизнинг ҳожати йўк. Мен Дель Торо асиенда- 

сидан келганимни хўжангизга айтинг.
— Дель Торо асиендасидан?! Нега буни дархол айта қолмадингиз?
— Ўзингиз сўрамадингиз-ку, ахир. Ҳозирок бориб хўжангизга 

айтинг. Шусиэ хам анча вактимни олдингиз.
Хизматкор индамай ичкарига кириб кетди, Кидд унинг 

йўклигидан фпйдаланиб, ўзини дахлиэга уриб, ўтириб олди. Ўзиям 
ён томондаги кўча жиғига тегиб турганди. Ҳар хил пдамларнинг 
кўзига тушмаслик учун у минг хил важ топа оларди.

Хизматкор тезда кайтиб келди. Бу сафар у жуда бошқача 
охангда гапирди.

— Кабальеро, — деди у чукур таъэим килиб, — мархамат ай- 
лаб, кетимдан юрсангиз. Жаноби олийлари сизга мунтаэирлар.

— Боя сурбет эдинг, энди хушомадгўй бўлиб колибсанми?! — 
деди фирибгар хизматкорга нафрат билан кўэ ташлаб, — кани, йўл 
бпшла!

Кидд шундан кейин хам хижолатпазликдан, хам ғазабдан 
кизариб кетган хизматкорга эргашди.

Мексикада фақат катта шахарларни истисно қилганда одат- 
да бир каватли ёки жуда нари борса бир ярим каватли уйлар 
курилади. Бунака уйлар субтропик мамлакатлардаги шаҳарларни 
бир неча дакикада вайронага айлантирадиган эилэилага дош бериш 
учун енгил материаллардан барпо килинади. Шунинг учун хам бу 
уйлар бир хил баландликда бўлади ва одамлар зиналардан юкори 
чиқиб, пастга тушиб юришмайди, 6у эса, бизнингча, одамга жуда 
хуш келади.

Кидд сенаторнинг кабинети даҳлиэдан анча ичкари ва ташкари 
хоналар билан ажралганини кўрганида хурсанд бўлди. Хизматкор 
нихоят битта эшикни очди-да, карокчини олдинга ўтказди. Сена- 
тор ковоғини очмай, унинг хар бир харакатини кузата бошлади. 
Кидднинг бирорта асоси бўлмаса ўзини бунчалар мағрур тутмас- 
лиги унга раншан эди. Ё унинг кўлига сенаторга карши ишлатса 
бўладиган бирорта эўр нарса тушиб колган, ё бирорта мухим хабар 
олиб келган. Ундайига хам, бундайига ҳам бу одамга дурустрок 
муомала килиш керак

Сенаторнинг юзи бирдан мулойимлашиб, каллакесарга ўхшатиб 
ишланган тилла чакмоктош тутди.

— Чексинлар, мухтарам Кидд, — деди у илжайиб. Кидд 
чакмоктошни кўлига олиб, уни билимдондай кўздан кечира бошлади.

— Жуда ажойиб буюм экан! — деди у. — Шундай нарсани 
умр бўйи орзу қиламан, афсуски, — у оғир хўрсинди, — бундай 
буюмлар менга ўхшаган камбағалларга аталмас экан.

—  Хўш, мабодо у сиэга ёккан бўлса, — деди сенатор энсаси 
котганлигини яширмай, — мен уни сиэга совға килишдан мамнун- 
ман.

— Мана буни совға деса бўлади! Ишонсангиз, сенатор, бу мен- 
га сиз берганингиэ учун хам, айннқса кимматли бўлади, — Кидд 
пахитоскасини ёндирди-да, чакмоктошни чўнтагига солди.

— Сиэ бир И1н билап келган бўлсангиэ керак? — сўради сена- 
тор бироз жимликдан кейин.

— Мен хамма вакт иш билан келаман, сеньор, — жавоб килди 
карокчи оғиэ-бурнидан куюк тутун чикариб. — Бугун сизни жудаям 
кўргим келди.

— Илтифотингиз учун ташаккур. Бирок менга эмас, балки ол- 
тинга бўлган мехрингиз мени кидиртириб колган бўлса керак.

— Билсангиз, бу гапингиз одамни жуда хафа килади! — деди 
карокчи маъюсланиб. Бирок ўша захоти одатдагидай кўпол гапи- 
ра кетди. — Гап бундай, дон Руфино, картангизни очиб ташлай 
сиз! Ундан кейин бир биримизга нисбатан сохта мулоэаматларни 
йиғиштириб кўяйлик. Бўлмаса ишимиз сира хам битмайди.

— Менимча, бу ўғил бола гап бўлди. Гапиринг, кейин корангизни 
ўчиринг!

— Миннатдорман, мана шунака гап менга ёкади. Сизни жилла 
бўлмаганда энди танигандай бўляпман. Маъкул, сиага хозир ош- 
коралик қанака бўлишидан сабок бераман. Сизга иш билан эмас, 
балки баъзи бир маълумотларни ва жуда муҳим ахамиятга эга 
бўлган бир хатни сотиш ниятида келганман. Хатни кандай кўлга 
киритганимнинг эса сизга дахли йўк

— Койил! Энди савдосида келишамизми-йўкми, кўрамиз.
— Ҳа, бирок, аввало, бир-биримизга нисбатан тутган мавкемизни 

икки оғиэ сўз билан тушунтиришга ижозат берасиз. Якиндан бери 
кўп нарсалар ўзгарганини сиэга айтишим керак Илгари сиздан 
чўчирдим, энди эса сиз мендан кўркасиэ.

— Мен-а? Сиздан кўркаманми?
— Ҳа, сеньор, ёки мендан сиэ хусусингизда баъзи бир нарса- 

ларни биладиган одам сифатида хавфсирайсиз. Бирок хозир ўтган 
сафардагидай жонинг кўлимда, деб кўрқитолмайсиэ.

— Нимага энди, сўрасам бўладими?
— Негаки, яккама-якка турибмиз, чунки сизда курол йўк, менда 

эса бор, нихоят, килт этадиган бўлсангиз, нак итдай отиб ташлай- 
ман! Гапимни тушунган бўлсангиз керак, мархаматли сеньор! — 
Кидд чакмонининг остидан иккита тўппонча чикариб, гапини тугат- 
ди. — Айтмоқчи, бунака буюмларни ёктирасизми?

— Чакки буюмлар эмас, — сенатор бамайлихотир жавоб килди. -  
Манави ўйинчокларга эса нима дейсиэ? — кўшимча килди у ёзув 
столидаги бир даста коғоз тагидан иккита эўр тўппончани оларкап.

— Икки пуллик какир-кукур!
— Нимага?

— Чунки уларни ишлатишга ботинолмаймиэ. — Дон Руфино 
кулимсиради.

— Хохлаганингизча кулаверинг, сенатор! Ўзингиэни кутаётган 
кўнгилсиэликларни шунчалар хушчакчаклик билан каршилаётганингиэ 
менга ёкади, бирок яна айтаман: энди мен сизнинг эмас, сиз менинг 
қўлимдасиз! Нега деганда сизга анча-мунча зиён етказиши мумкин 
бўлган баъзи бир коғозларни капитан Маркос де Нисага топшириш 
менинг измимда. Улар орасида тахминан шундай маэмундаги битта 
хат бор: «Мен, тубанда имзо чеккан одам, ўз хиэматкорим Лупи- 
но Контрариасни шунда айблайманки, у мени хиёнаткорона ўлди- 
риб, тилла кум ортилган иккита хачирим ва тангадан иборат икки 
минг унция олтин бойлигимни эгаллаб, мутлако кимсасиз чўлда 
гашлаб кетди. Тирик колишимга кўзим етмай ва Худога рўбарў 
бўлишга хоэирланарканман, ўша ярамасни айблайман ва илтимос 
киламанки...» ва хокаэо ва хоказо. Имзо чекилган... Ким имзо 
чекканини билгингиз келяптими? Сизга нима бўлди ўзи, сеньор? 
Мазангиз кочяптими? Негадир рангингиэ окариб кетди, юзингизда 
кон йўк, мурдадек бўлиб кетдингиз!

Карокчининг гапи сенаторга каттик таъсир килганди. У хозирок 
ҳушидан кетадигандек кўринарди.

— Бу дунёда одамнинг бирор нарсага ишонолмаслиги жуда хам 
ажабланарли-да! — Кидд кийшанглаганича гапида давом этди: — 
Мана, ўша шўринг курғур Лупинони олайлик! Одамнинг сира хам 
хаёлига келмайдиган тузок курганини кўрмайсизми! Тегишли фурсат 
келишини сабр-токат билан кутгани-чи! Улар хиндулар чегарасидан 
ўтиб, ўн йилда хам одам боласи оёк босмайдиган жойга етишлари 
биланок хўжасининг оркасидан туриб, иккита тўппончадан бара- 
варига отган Кейин ўзи халол топилган бойликни олиб кетгап, 
албатта. Хўш, бу ёғи нима бўлди? Такдирни карангки, хизматкори 
бутунлай ўлди деб ишонган одам тирилиб, калам билан бўлса хам 
рисоладагидай 6у айбномани ёзибди. Кейин эса бир марта йўлдан 
оздириб, чангалидан сира хам чикармайдиган кисмат ўша жойга 
битта овчини бошлаб келса-ю, у ўша хатни топиб олса! Хўш, бунга 
нима дейсан? Ундан кейин одамда халол бўлиш фикри туғилиши 
мумкин... Менда бундай тоифадаги одамлар хусусида тегишли фикр 
бўлмаганида ўшандайлар каторидан ўрин олиши хам мумкин эди. 
Хе, жин урсин!

Кидднинг бу узок гапи давомида сенатор ёмон зарбдан ўзига 
келди. Бир амаллаб ўзини кўлга олди, йўколаёзган бамайлихотир- 
лиги хам яна кайтиб, хатто башарасида кўпрок бужмайишга ўхшаб 
кетадиган тиржайиш пайдо бўлди.

— Карай! — деди у тиш ғижирлатгандай кулиб. — Бунчалар 
усталик билан тўкилган ажиб хикояни сира хам эшитмовдим! Таб- 
риклашга ижозат берасиз, мархаматли сеньор, сизда ёзувчиликка 
чинакам истеъдод бор экан! Зўр, чин сўэим, зўр!.. Бирок, жин 
урсин агар, сафсатангизга ким ишонади?

— Биринчи бўлиб, сиз, сеньор. Нега деганда бу воқеани ипи- 
дан-игнасигача фақат сиэ биласиэ, тўғрими?

— Ўлай агар, эсингизни ебсиз!
— Унчалар эмас: кўлимда далиллар бор-ку.
— Тортишмайман. Майли, буларнинг бари тўғри хам дейлик. 

Бу ишларга кўп замонлар бўлган, Лупино Контрариаснинг ўэи 
эса ғойиб бўлган... балки ўлиб кетгандир. Пировардида, унинг 
хўжаси хам сира тирилиши мумкин эмас. Тўппончалар жуда яхши 
ўкланганди Хўш, айникса, бизнинг мамлакатимизда ўлган одамнинг 
ишига ким хам кизикиб ўтирарди, дейсиз?

— Тўппончалар яхшилаб ўқланганини қаердан биласиз?
— Тахминим шундай.
— Бунака ишлардаги ҳамма бало ана шунака тахминда. Менга 

каранг, гап шу ерда колсин-у, нахотки дон Руфино Контрсрас Лу- 
пино Контрариас эканлигини билиб олиш кийин бўлса? Ҳа, шундай 
эмасми?

Сенатор беихтиёр кизарди.
— Сеньор, — деди у, — бунака шамаларингиз...

... сизни сира хам тахкирламаслиги керак, — Кидд унинг 
сўзини бамайлихотир давом эттирди. — Тахминнинг ўзи, холос! 
Энди эса гапимиэни ўша тахминлар рухида давом эттирамиз ва бир 
лахза ўша хизматкори ўлди деб ишонган одам тирик, деб тасаввур 
килайлик ва...

— Йўк, бу сира хам мумкин эмас!
— Гапимни бўлманг, сеньор! Демак, айтайлик, у тирик ва бир

куни дабдурустдан пайдо бўлиб, собик хизматкорининг елкасига... 
кўйгандай кўйиб... «Менинг қотилим шу!» деса, унга нима деб 
жавоб киласиз?

— Мен? Мен а? — бутунлай гангиб колган сенатор бақириб 
юборди. — Мен унга шундай деган, шуни айтган бўлардим...

— Ҳеч нима демаган бўлардингиз, — карокчи унинг ғўлдира-
шини бўлди-да, столдаги дон Руфинонинг кўлидан тушиб кетган
тўппончаларни олиб, бемалол белбоғига кистирди. — Ҳа, кадрли 
дўстим, ўлжангизга юэма-юз бўлишга дош беролмасдингиз. У бир- 
дан пайдо бўлса, дабдалангиз чикиб, камалмай колмасдингиз.

Орага сукунат, дахшатли сукунат чўкди. Кўзлари билан бир- 
бирларини чамалаб ўтирган икки рақиб хаёт-мамот жангига хам 
тайёр эдилар. Бу бир сонияча давом этди, холос. Чунки одамнинг 
бунака кучли хаяжони тезда босилади. Сенатор пешонасига калккан 
совук терни кўли билан артди ва тик туриб хириллаганича деди:

— Хўш, у ёғи-чи? Максадингиз нима ўзи?
Шошилманг. Сиэга шартларимни айтишимдан олдин далил- 

ларим мустахкамлигини эътироф этиш-этмаслигингизни билишим 
керак

Дон Руфино де Контрерас бир неча дакиқа чукур ўйга бот- 
ди. Кидд ундан кўзини узмас, сенатор сал шубхали кимирлагудай

бўлса, курол ишлатишга шай эди. Бирок, сенатор бундай килишни 
хаёлига хам келтирмади. У Кидд сирини фош килгани сабабли 
гангиб қолгач, бу боши берк кўчадан қандай чиқиб кетсам экан, 
деб кўзларини жовдиратганича бехуда бош котирарди. Нихоят, у 
карокчининг кўзига тик караганича, тилга кирди:

— На чора, буларнинг бари хақиқат. Ҳа, мен ўзимга ёрдам 
қўлини чўзган ва хизматкоридан кўра дўсти деб биладиган одамни 
разилларча ўлдириб, мол-мулкини таладим. Ха, мен бойлигимни 
жинояткорона йўл билан топганман, бирок у барибир меники! Шу 
бойлик билан жамиятда баланд мавкега эга бўлдим. Фирибгарлик 
ва ёлғон ишлатиб бўлса хам ўэимга йўл очдим, сенатор деган ун- 
воним ва номим бор, номим! Бундай дахшатли йўл билан топилган 
бойлигимдан мени биргина ажал махрум кила олади. Мана, мен 
сизга ҳақикатни айтдим, картамни очиб ташладим. Энди мен би- 
лан очикча ўйнаш сизнинг галингиз. Шартингизни айтинг: у тўғри 
келса, каршилик қилиб ўтирмайман — мабодо оғирлик килса, кети 
нима бўлишидан катъи назар, уни рад этаман. Сиэдай фириб- 
гарнинг кўлида ўйинчок бўлишни истамайман. Ундай одамлардан 
эмасман! Бунака тақдирга тан бермайман ва ўзим ўлимни тутиб 
беришни маъқул кўраман. Бирок эхтиёт бўласиз! Йикилсам сизни 
хам жарга тортиб кетаман. Менга жавоб килишдан олдин яхшилаб 
ўйлаб олинг. Сиани жиддий огохлантираман: икковимизнинг ўрта- 
миздаги алокаларни бутуплай узишимиз керак. Ўйлаб олишга ўн 
дакика мухлат бераман.

Бу аник ва катъий гап Киддни ўйлатиб кўйди. У бир карорга 
келганидан кейин сира хам ахдидан кайтмайдиган одамга дуч кел- 
ганини тушунганди. Кидд уни махв этса хеч нарса ютмасди. У се- 
наторни шунчаки кўркитиб кўймокчийди, буни эса қойиллатди. Бу 
икки махлуқ гўё бир-бирларини тушуниш учун яратилганди, Энди 
фақат нарх бобида келишиб олишса бўлди, шу сабабли хар бири 
ўзича наф чикариш пайида эди. Кидд хамлага хозирланди.

35. ЎЗАРО КЕЛИШ УВ

Дон Руфино столга суяниб ўтирарди, Боши ўнг елкасига эгил- 
ган, чап кўлида фил суягидан ясалган пичоқни шунчаки ўйнар ва 
у сухбатдоши гап бошлашини кутарди. Унинг ана шундай атайлаб 
бепарво ўтириши Киддни ўйлатиб кўйди. Киддга ўхшаган одамлар 
кўзларига ғайритабиий туюлган нарсадан беихтиёр хавфсирайвера 
дилар. Руфинонинг бундай ўтиришидан каллакесар гангиб колган, 
гўё ракиби унга пинхона тузок кўяётгандай туюларди.

Нихоят, Кидд жимликни бузди:
— Аввало, дон Руфино, хузурингизга келишимга сабабчи бўлган 

яна бир нарсани айтаман
— Бунга унчалар мажбур килмайман, — сенатор локайд жавоб 

қилди. — Бирок лозим топсангиз, бемалол айтаверинг, тортинманг, 
кулоғим сизда.

С О Ҳ И Б Ч А Н Г А Л________________________

— Менимча, сеньпр, гапимга кулок солсангиэ, фикрингиэ ўзга- 
ради ва сиэга кандай яхшилик килмокчилигимни билиб оласиз.

— Ё Худойим, хаммаси бўлиши мумкин, бахслашмайман, мар- 
ҳаматли сеньор! — сенатор истехзоли жавоб қилди. — Ишларимга 
зўр бериб араланшётганингиздан усталигингизнинг тагига етиб, кайси 
ишингиз яхши ният билан, кайсиси ғараз билан килинаётганини ту- 
шунишга жуда кийналяпман.

— Хозир ўзингиз тушуниб оласиз.
— Яхши. Гапиринг, илтимос.
— Сиэга суд ижрочиси дон Порфиадо Бурро Квитовакка бор- 

ганини айта оламан.
Иннайкейин? — деди сенатор Киддга каттик тикилиб.

— Бунинг кандай бўлганини билмайман-у, бирок дон Порфиадо 
шахарга кирмасиданок тақдирнинг кандайдир ўйини билан бундан 
капитан де Ниса воқиф бўлган.

— Шунака денг! — деди сенатор масхараомуз. — Ўзингиз 
бир неча марта эслатган ўша кисматнинг ўзи бу, чамаси, у менга 
кўнгилсизлик бахш этишдан сира зерикмас экан-да.

Қарокчи ўлгудай сурбет бўлишига карамай, хозир довдираб 
колди.

— Ўша шум такдирнинг иродаси билан, — дон Руфино иршай- 
ганича гапида давом этди, — капитанга факат дон Порфиадонинг 
келгани эмас, балки ўша жойларга нима максадда боргани ҳам аён 
бўлган!

Буни каёкдан билдингиз? — Кидд ёлғондакам ажабланиб 
сўради.

— Тахмин килдим, холос. Бирок гапираверинг. Сиэнинг айтган- 
ларингиз мени жуда киэиктира бошлади.

— Ўзингизга маълумки, капитан маркиз де Могюернинг карин- 
доши бўлади, — Кидд ўзини кўлга олиб, давом этди.

— Ҳаттоки жуда якин кариндоши деяверинг.
Капитан уэок ўйлаб ўтирмай Дель Торо асиендасига хат ёзиб, 

чоиардан жўнатганига, унда дон Фернандони суд ижрочисию хамда 
ўз ниятларидан вокиф килганига ажабланмаса хам бўлади.

Ўзини бепарво кўрсатиб ўтирган дон Руфино лаҳэада ўзгариб 
кетди.

— О, ўша хат! — хитоб килди у столни муштлаб — Унипг 
учун хар канча олтинимни аямаган бўлардим!

Ўша хатни сиэга хадя киламан, сеньор, — деди Кидд кўзлари 
ёниб. — Энди самимийлигимга ишонган бўлсангиз керак, дейман?

Кидд шундай дея чўнтагидан бир хат олиб, сенаторга узат- 
ди. Дон Руфино гўё ўлжасига ўэини отган йўлбарсдай пакетни 
карокчининг кўлидан юлиб олди.

— Шошилманг, шошилманг, сенатор, — тўхтатди уни Кидд. 
Эътибор беринг-а, муҳри бутун, хат очилмаган, бундан чиқди, 
унинг мазмуни хам менга коронғи.

— Чиндан хам! — шивирлади сенатср хатни кўлида айланти 
раркан. — Бундай такаллуфингиздан миннатдорман.

— Саломат бўлсинлар! — деди Кидд камтарингина ер сузиб.
Айтинг-чи, қандай килиб дон Фернандога юборилган хат

кўлингиэга тушиб колди?
Осонгина, — Ки/ЪТ талтайиб жавоб килди — Шундай бир 

нарса ўнг келганини кўз олдингизга келтиринг: капитан хат бе- 
риб жўнатган одам менга ошна чиқиб қолди. Мен куэатиб кўяй 
дегандим, кўнди. Ўша йигит бемаъни шухратга берилиб, кечаси 
йўлга тушганига юрагим ачишди. Бунинг устига ўзим хам Арис- 
пага бормокчи бўлиб турувдим. Ошнам таклифимга хўп дедн. 
Йўлда бирдан икковимиэ ғижиллашиб колдик... Жанжал нимадан 
чиқканини ўэим хам билмайман! Хуллас, ғазабимиз ошиб кетганида 
мачетам билан бошига бир туширгандим, бечора ўлди-колди. Ўлай 
агар, ёмон ниятим йўк эди. Қилган ишимдан жуда ўкиндим, ишо- 
нинг, бирок ёрдам беришга ноилож эдим. Мен хат йўколмасин ё 
бирорта ёмон одамнинг кўлига тушмасин, деб хавфсираб, олишга 
жазм этдим.

Чиндан хам бу осон бўлибди, — сенатор кулимсираганича 
мухрни бузди

Кидд секингина чеккага ўтиб, ўриндикка чўкди-да, сенатор 
ўзини қизиқтирган хатни бемалол ўқисин, деб кўйиб берди.

Дон Руфино хатга диккат билан икки марта кетма-кет кўз югур- 
тириб чикиб, хаёлга чўмди.

Хўш, қалай? — каллакесар нихоят унинг хаёлини бўлди. 
Нохуш хабар борми?

— Жуда мухим хабар, сеньор. Мен бу хатни нима максадда 
кўлга туширганингизни ўйлаб турибман.

— Хар холда, сизни хурсанд килиш учун, сеньор.
Четдан караганда бу жуда яхши, бирок иккимизнинг муноса- 

батимизни олганда тушунарсизрок бўлиб коляпти.
Карокчи кулиб юборди:
— Сизга битта нарсани таклиф килмоқчиман, демадимми?

Айтдингиз, шунинг учун хам таклифингизни кутяпман.
Бу унчалар осонмас, сеньор.

— Майли, кайси шартлар билан келишишимиэ мумкинлигини 
ўзим айта коламан.

— Қойил! Мени тушуна бошлаганингизни кўряпман, шунинг 
учун хам барини бугуноқ кўнгилдагидек хал қила оламиз.

— Сиз унчалик бой эмассиз, — сенатор тўғридан-тўғри ишга 
ўтди.

Бўйнимга оламан, олтинда чўмилаётганим йўк, — деди Кидд 
ўзининг хароб уст-бошига кўз ташлаб.

— Мен сизни бойитишим мумкин.
— «Бойитишим» деганингиз пимаси? — карокчи ишонкирамай 

сўради.

С О Қ И Б Ч А Н Г А Л________________________

— Сияга шунаканги кўп пул бераманки, у сизни умрбпд 
мухтожликдан куткаради ва йундан ташкари айшу ишратда яшаб, 
тўғри йўлдан сира хам четга чикмайсиз.

— Тўғрилик — пулни санамай сарфлайдиганларгагина насиб 
этадиган ээгу нарсадир, — деб кўйди Кидд насихатомуэ.

— Ўшандай бўлаколсин. Сиэга ўша ўэингиз тушунган тўғри 
одам бўлишингизга имкон бераман.

— Бу эса сизга кимматрокка тушади! — Кидд кеккайиброк га- 
пида давом этди. — Менинг эса иштахам зўр.

— Ўзим хам шундай деб ўйловдим. Бирок бу арзимаган нарса. 
Кулок солинг, Калифорнияда менинг асиендам бор. Сизга уни совға 
килишга тайерман.

— Хм... — Кидд пастки лабини чўччайтириб ғўлдиради. — Би- 
рорта хароб асиенда бўлса керак-да?

— Аксинча, улкан, катта корамол подалари, кўй сурувлари, 
ёввойи отлар уюрлари бўлган асиенда. Бунинг устига у денгиз 
якинида жойлашган

— Бу кўлга илинадиган нарса, тортишмайман. Бирок бу хали 
бойлик дегани эмас.

— Сабр килинг!
— Хўш.
— Асиенданинг ёнига тилла билан юз минг пиастр пул хам 

кўшиб бераман.
Буни эшитиб карокчининг боши айланиб кетди
— Нима?! — Кидд суюнганидан гезариб кичкирди-да, нак пружи- 

нали кўғирчоқдай ирғиб тушди — Нима дедингиз: юз минг пиастр?!
— Ха, кайтараман: юз минг пиастр, — тасдиклади сенатор гапи- 

нинг таъсиридан ичида мамнун бўлиб. — Нима дейсиз, тўғри одам 
бўлишингизга бу пул кифоя киладими?

— Килади!
— Буларнинг бари якин саккиз кун ичида амалга ошиши ўзин- 

гизга боғлик.
Ҳа, тушунаман! Битта шарти борми? Карай! Мабодо у бажа- 

риб бўлмайдиган шарт бўлса, бундан бош тортаман
— Мана ўша шарт Гапимни яхшилаб эшитинг.
— Карай! Нега эшитмайин! Асиенда билан юз минг пиастр-а! 

Кисматнинг бунақа мархаматидан бош тортадиган жинни бўлмаганман 
хали

— Аввало, режаларим амалга ошишига халал бермайсиз, донья 
Марианнага уйланишимга йўл берасиз ва тўй куни ўша... хизматко- 
ри ўлдирган... шўрликдан олинган хатни менга тутқазасиз.

— Койил. Бари шуми?
— Йўқ. Мен хат билан бирга ўша кимса бу сафар тирик эмас- 

лигига аник далил кўрсатишингизни хам талаб киламан
— Карай! Бу унчалар осонмас.
— Бунинг эса менга дахли йўк Ўзингиз йўл топинг.

— Хакконий таклиф. Мухлати кандай?
— Саккиз кун.
— Ё худоё худовандо! Саккиз кун камлик қилади, албатта. 

Унака одамни ўлдириш осон эмас!
— Ҳа, у ўлгандагина сиз бадавлат одам бўласиа.
— Биламан ва буни хисобга оламан. Барибир, бу машаккатли 

иш. Унга жонимни тикяпман.
— Рози бўлинг ё бош тортинг. Учинчи йўл йўк.
— Розиман, розиман! Менга ўлгунимча тўғри одам бўлиш учун 

бундай фурсат бошка келмайди!
— Келишдикми энди?
— Келишдик!
— Койил! Энди бошка нарЪа хакида гаплашамиз. Сиз яна ай- 

ниб, мени сотишга уринишингиз мумкин-ку...
— Уялмайсиэми, сеньор!.. •
— Ким билади, дейсиз, ха^ бало бўлиши мумкин... Хўш, гап 

бундай: хиёнат килишингизга чек кўймок учун хозир бир хужжатга 
кўл кўясиз, унда хозирги келишувимиз кўрсатилган бўлади.

— Карай! Бу жуда хатарли.
— Тўғри, факат сизга ямас, балки менга хам. Ҳужжатда менинг 

хам талабларим кўрсатилади да.
— Бундай хужжатнинг бўлиши икковимизга хам бирдай далил 

зкан, уни ёзишнинг умуман нима кераги бор?
— Жуда керак-да. Мабодо мени сотишни хаёл килсангиз, эплол- 

майсиз, мен билан бирга нпбуд бўласиз. Бундай фикр хаёлингиэга 
келса хам эсингилни йиғиб олишга мажбур зтади, деган умиддаман.

— Менга ишонмаяпсизми?
— Ўзингиз-чи, ўзингиз хам менга ишонасизми?
— Бу бошқа гап, мен камбағалман-ку.
— Гапни тугатайлик: ё шартларимни қабул киласиз, ё баридан 

бош тортасиэ. Ўшанда икковимиз ўртамиэда хеч канака келишув- 
пелишув бўлмайди.

— Менга бекорга бунака оҳангда гапиряпсиз. Мен ўзингизга 
маълум хатни ишга солишим мумкин-ку!

— Ботинолмайсиэ!
— Нега энди ботинолмас эканман? Сабаб?
— Мабодо ўша хатдан фойдаланадиган бўлсангиз, бу ишни 

аллакачон килардингиз. Нималигини билмайман-у, бирок сизга ни- 
мадир халал беряпти Сияни жуда яхши биламан, уддабуронлигин- 
гизни хурмат киламан, бунга шубхам йук. Менга каранг, Кидд: мени 
пешонамга тиралган тўппончадай ўша хат билан бошка қўркитманг, 
барибир бундан фойда чикмайди. Ундан кўра сизга айтган таклиф- 
ларимни кабул килишга ошиқинг. Ўшанда яхширок бўлади.

— Майли, сизнингча бўла қолсин! Тиқилинч қилиб турганин 
гиздан кейин ён бермасам бўлмайди. Бироқ мени қийин аҳволга 
солганингиэни билишингиз керак.

www.ziyouz.com kutubxonasi



198 Густав  Э М А Р

— Ҳечам! Адашаяпсиз, сеньор, мен эхтиёт чораларини айтдим, 
холос.

Кароқчи бошкача ўйлаётган бўлса хам юз минг пиастр ўя иши- 
ни килди. Пул йўлдан оядирганидан Кидд дамини ичига ютди-да, 
ортикча тархашлик килмай, барига рози бўлди.

Дон Руфино ўша захотиёк шериклар ўртасидаги келишув шарт- 
ларини қоғозга тушира бошлади. Сенатор мабодо 6у жинояткоро- 
на келишув одил суднинг кўлига тушса, икковларини жувонмарг 
килишини билиб турса ҳам, бамисоли тепасида турган бу ярок билан 
кароқчини қўркитиб, уни итоатгўйликда саклашига умид киларди.

Сенатор ёзар, Кидд эса орқасида туриб, хар бир сўзга тикилиб 
карарди. У сенатор ишқилиб бопламасин-да, деб хавфсираб турса 
хам, хаёлидан, бу дахшатли ҳужжатга кандай чап берсам бўларкан, 
деган фикрлар ўтарди... Пулни олса бўлгани, кейин бу нарсани 
ўзига ёпиштирган одамни йўқ килиш йўлини топади. Дон Руфино 
ҳам, ўз навбатида, бунака нарсаларни ўйламаяпти, дейишга журъат 
этолмаймиз, албатта

Ниҳоят сенатор икки кишининг жинояткорона шериклиги ху- 
сусидаги бир-бирларини занжирдан хам каттик боғлаб турадиган 
ғалати ҳужжатни ёзиб тугатди.

— Балки сизнинг бирорта туяатадиган жойингиз бўлар? — 
сўради сенатор шартномани овоз чикариб ўкиб.

Тузатишга бало борми! — хитоб килди каллакесар аччикла- 
ниб — Сиэ барибир хеч нимани ўзгартирмайсиз. Бари кандай 
бўлса, ўшандайлигича қолаверсин!

— Мен хам шундай фикрдаман. Хуллас, кўл кўйинг, мен бўлсам 
хамир учидан патир дегандек. юз унция тилла танга санаб бераман!

— Хайрли бўлсин! Тилла деган сўэни эшитсам яйраб кета- 
ман! — деди Кидд.

У сенаторнинг кўлидан патни олиб, бош бармоғини дон Руфи- 
нонинг имзоси бўлган хужжатга босди. Юз унция тилла заёмини 
эшитиб босилган ана шу имзо чизик ўэ бошига етиши мумкинлиги- 
ни хаёлига хам келтирмади. Дарвоке, Кидд тақдирга тан берадиган 
одам эди, шу сабабли бу хавфли шеригидан куткарадиган бахтли 
тасодиф бўлишига жуда хам ишонарди.

Сенатор Киддан хужжатни олиб, имэосига каради-да, куримаган 
сиёхга олтин упа сепиб, тўрт буклаб, ёнига солди.

— Энди, — деди у сандикдан бир сиким тилла олиб, — ваъда 
қилинган пулни олинг.

Сенатор шундай дея тилла тангаларни столга тахлаб чиқди. 
Кидд ўзини пулга урди-ю, тилла тангалар бир зумда чўнтакларидан 
жой олди.

— Ҳм! — деди у афсусланиб.
— Энди амрингизга тайёрман. Буюринг! — деди у сенаторга. — 

Бошламасига тўппончаларингизни кайтиб бераман, улар менга энди 
керак эмас.

— Миннатдорман. Ариспада яна кўп бўлмокчимисиэ?
— Йўғ е! Бу шаҳардан тезда чикиб кетмоқчиман.
— Ният холислигини каранг! Мен хам сиздан дон Порфиадога 

бир нарса бериб кўйишни илтимос қилмоқчийдим.
— Шунака денг! Мени Квитовакка юбормокчимисиз?
— Сизга у шахар ёкмайдими?
— Аксинча. Бирок ўша... тунги иш туфайли у ерда колишни 

истамасдим.
— Э, ха, хиэматчини ўлдиргансиз-а! Кўзингизга каранг, эхтиёт 

бўлинг.
— Мен факат топшириғингизни бажараман ва хозирок ўша ёкка 

кетишим мумкин.
— Ҳа, бундай эхтиёткорлик сизга зарар килмайди. Дарвоке, 

сиэга айтсам, ўйлаб туриб, Квитовакка кирмаганингиэ маъқул, деган 
фикрга келдим. Хатни бошка чопардан жўнатаман.

— Ха, ўшанда яхширок бўлади. Яна нимани буюрасиз?
— Ҳеч нима. Билганингизни килаверинг. Бирок сиздан саккиз 

кундан кейин кутадиган нарсамни унутманг ва шунга караб иш 
тутинг.

— Худо сакласин, буни унутмайман, албатта.
— Ундай бўлса, сиэни бошқа ушлаб турмайман. Ҳа!
— Кўришгунча хайр, сеньор!
Сенатор кўнғирокчанинг ипини тортган эди, бир эумда хизмат 

кор пайдо бўлди. Дон Руфино билан Кидд бир-бирларига зимдан 
караб кўйишди. Бу касбдаги барча одамлар сингари синчков бўлган 
хизматкор хўжаси бу дамда нималар борасида узок гаплашганини 
эшитмокчи бўлгани аён эди. Бирок Кидд кўрган эхтиёткорлик чо- 
раси туфайли сухбатдошларнинг бўғиқ товушларигина хиэматкор 
кулоғига чалиниб, шўрлик ҳеч иш чикара олмаганди. Бирок гапга 
кулок солгани фош бўлиб, қизариб кетди.

— Бу кабальерони куэатиб кўйинг, — буюрди сенатор.
Шериклар гўё дунёдаги энг калин дўстлардай бир-бирларига

таъзим килиб, нихоят, айрилишди.
— Аблах! — деди дон Руфино ёлғиз колганидан кейин. — Бу- 

гун мени кийнаганинг учун шошмай тур хали, кунингни кўрсатиб 
кўяман! Бу ишинг сира хам эсдан чикмайди!

У азбаройи жазаваси тутганидан кўзига тушиб қолган хитойча 
зўр вазасини олиб чил чил килди.

Хизматкор ортидан одимлаётган дайдининг хаёлидан ўтаётган 
фикрлар хам жуда яхши эмасди

«Жуда каттиқ иш бўлди-да, жин урсин! Бу ошнамдан эхтиёт 
бўлишга тўғри келади, шекилли.. Сеньор сенаторга ишониш муш- 
кул, у бир балога гирифтор қилса керак... Ўша коғоэга бекор кўл 
кўйганга ўхшайман... Айтмокчи, нимадан хам кўркаман? Сенатор 
бирорта тузоқ кургани менга жуда хам эор эканми? Доимо хушёр 
бўлиш керак, бунинг зиёни йўк».

Дайди дахлизга етгач, эски шляпасини кўзигача йостириб, чак- 
монига яхшилаб ўралди-да, ташкарига чиқди Хизматкор эхтирпм 
билан эгилиб-букилганича колаверди. Кидд полициячиларнинг 
кўзига ташланмасди. Шунинг учун ҳам майхонага кайтаркан, бари- 
бир сенаторнинг уйига бораётгандагидай эҳтиёт чораларини кўрди.

А-а! — деди майхона эгаси Киддга таъзим килиб. — Бу
сиэми?

Кўриб турганингиздай, ошна. Менга тезрок нонушта хозир- 
ласангиз, бугун жуда ишим кўп.

— Нахотки, биэни ташлаб кетмоқчи бўлсангиз?
— Буни хали билмайман. Қани, тезрок нонушта тайёрланг!
Майхоначи ғинг демай мехмоининг амрини бажаришга тушди.

Кидд эса иштаха билан нонуипа килди, келганида майхоначи яхши 
каршиламаган бўлса хам, унинг хақини ошириброк тўлади-да, отини 
эгарлаб, кайтиш-кайтмаслигини айтмай жўнаб кетди.

Чорак соатдан кейин у далада от кўйиб борар, майин ва ёқимли 
хаводан хузур килиб нафас оларди.

36. ДЕЛЬ ТОРО АСИЕНДАСИ

Энди, азиз китобхон, ўн беш кун олдинга ўтиб, Дель Торо асиен- 
дасига кайтамиз. Бирок хикоямизни давом эттиришдан аввал ўша ўн 
беш кун ичида содир бўлган вокеаларни кискача баён киламиз. Бу 
баён бўлмаса, китобхон тақдири ғалати бир холда киссамиэнинг бар- 
ча иштирокчиларини юзма-юз килгани ва бир-бирларига тўкнашувдан 
кутилмагап ечим рўй берганини тушуниши мушкул бўлади.

Донья Марианна донья Эсперапсага беш кетганиданми ё зхтимол 
юрагининг сирли майлига шунчаки бўйсунганиданми, овчилар 
кўналғасида яна икки кун туришга розилик берди. Самимий ва 
дўстона гурунгларда ўтган ўша икки кунда киз ўзи хам сезмаган 
ҳолда эзгу юрак сирини очди.

Донья Эсперанса бу соддагина эътирофни эшитаркан, бахтиёр 
кулиб қўйди. У кизнинг севиб қолганини кўпдан сезар ва унга хар 
канакасига рағбат билдиришга хозир эди.

Сохибчангал хам ўз тарафидан донья Марианнанинг сехрли 
хукмига каршилик килмасди. Севишга муносиблигини сезганидан 
махдудлик йўколиб, завк-шавк билан сўэлашадиган бўлиб колди. Ву- 
жуди эхтиросга тўлик бўлганидан энди андак ёнвойи табиатидаги 
олийжаноб жихатлар ўзини кўрсата бошлаганди, кўнгли хам очик эди.

Ана шу икки кун ичида ёшлар севги борасида ҳеч нима килмаса 
хам бир-бирларини тушунишар ва севажакларига шак-шубха килиш 
масди.

Асиендага кайтиш фурсати етганини хам ўйламаса бўлмасди. 
Донья Марианна донья Эсперансадан эшитганларининг барини ота 
сига айтмокчи бўлди. Дон Руфинога хам кескин рад жавобини бе- 
ролмайди, балки у ёғи нима бўлишини бемалол кутади.

— Бор умидим сизданлиги эсингиэдан чикмасин, — деди Ма- 
рианна хайрлашгани овчига кўл чўзаркан. — Мабодо режангиз 
амалга ошмаса, ёлғиэ қоламан, мени биров химоя қилолмайди, 
фақат хаётдан кўэ юмишимга тўғри келади... Орэу-умидларим бар- 
бод бўлишига дош беролмайман!

— Менга ишонаверинг, донья Марианна! Мен хаётим ва са- 
одатимни картага тикканман ва бу калтис ўйинда ютаман, бунга 
ишончим комил!

Ёшлар хайрлашаётганларида айтган бир неча сўзлари шу бўлди. 
Бу сўэлар садокат бобидаги хар кандай касамлардан афзал эди.

— Афсонани унутманг, — деди донья Эсперанса хайрлашаётиб 
қизни кучаркан.

Донья Марианна бунга жавобан жилмайди.
Тигреро иккала отнинг жиловидан тутиб турар, Сохибчангал 

эса бир гурух овчилар билан саёҳатчиларни корама-кора муҳофаза 
килиб боришга хозирлик кўрарди.

Йўлга тушишди. Саёхатчилар чурк этмай боришди. Донья Ма- 
рианна овчилар кўналғасида кўрган-кечирганларидан кейин бутун- 
лай хаёлга чўмиб колди. Мариано эса у ерда ўзларини жуда эўр 
карши олганларидан, у ердаги чўл-биёбонларда мисли кўрилмаган 
хашамату маъмургарчиликлардан хамон ўэига келолмасди.

Уйга шошилаётган донья Марианнанинг хохишига кўра тигре- 
ро ранчони четда колдириб, асиендага олиб борадиган якин йўлни 
танлади. Йўловчилар каср дарвозасига етганларида орка томондан 
ўк овози келди. Қиз ўгирилиб, олисдаги чавандоэлар узра бура- 
либ ёйилаётган ок тутунни кўрди. Донья Марианна ким отганини 
фахмлади-да, рўмолчасини силкиди. Иккинчи отилган ўк уларнинг 
сигнали кабул килинганини билдирди. Овчилар шундан кейин от- 
ларининг бошларини буриб, ўрмонзорда ғойиб бўлишди.

Асиендада донья Марианнани биринчи бўлиб Парадес карши 
олди. _

— Худо сакласин, нинья, — хитоб килди бошкарувчи, — каер- 
ларда колиб кетдингиз? Сеньор маркиэ хавотирда ўлиб бўлди-ку.

— Эмизган онамнинг уйига кетганим отамга маълум эмасмиди?
Дон Руис унга айтувди. Бирок анча кўринмай кетганингиздан

сеньор маркиз сиэга бир нима бўлмадимикин, деб хавотир ола 
бошлади-да.

— Мана, ўзингиз кўриб турганингиэдек, менга хеч нима бўлгани 
йўқ, азизим Парадес. Тинчланинг ва бориб отамни ҳам хотиржам 
килинг. Ўзим хам тезда хурматини жойига кўяман

Дон Фернандо дон Руис билан бирга асиендадаги истехкомларни 
текшириб юришибди. Хар дакикада хиндуларнинг хужум килиб 
колишлари кутилмоқда.

— Текширишса текшираверишсин. Мен бўлсам унгача мовий 
меҳмонхонада дам ола тураман. Ўлгудай чарчадим! Отам кўригини

тугатганидан кейин унга қайтганимни айтинг, унгача эса беэовта 
қилманг.

— Безовта қилманг, дейсиэми?! — хитоб килди дон Хпсе. — 
Узр, сеньорита, бу ганингизга сира хам кўшила олмайман. Қайтга 
нингизни теэда еткаэмасам мени маркиз кечирмайди!

— Ундай бўлса, билганингиэни килинг, Парадес.
Дон Хосе хам шуни кутиб турган бўлса керак, жон-жахди билан 

маркиэни иэлашга тушиб кетди.
— Қадрли Мариано, — деди киз шу пайтда тигрерога, — сиэ 6и- 

лан кейинги кунларда каерда бўлганимиз ва нималар қилганимиэни 
биров билиши шарт эмас. Хамма мени ранчодан чикди, деб кўя 
колсин. Сизнинг чурк этмаслигингиэга ишонаман. Пайти етганида 
отамга ўзим айтиб бераман.

— Хўп, нинья, сиэнинг сўзингиз менга конун. Умуман айтганда 
6у билан менинг сира ишим йўк.

— Энди эса менга кўрсатган улкан хиэматингиэга миннатдорчи- 
лик билдирмоқчиман.

— Сиэга садоқатим қинакалигини биласиэ, нинья. Мен бурчим 
ни бажардим, холос, шунинг учун миннатдорчиликнинг хам ҳожати 
йўк.

Киз табассум килиб, кўл узатди-да, уйга кирди. Тигреро иккита 
отни кўрага олиб кетди. У овлокдаги кишлокликлар ҳозирда турган 
ва маркизнинг буйруғи билан ўэларини панага олган чайлалар ва 
тўлиб-тошган ховлилар ёнидан ўтиб борарди.

Дон Фернандо хушхабарни эшитибок истехкпмларни охирига- 
ча кўрмай кизини кўргани чопди. Маркиэнинг бошига кора бу- 
лут тўплангани сари балаларига мехру мухаббати ортарди. Гўё 
уларга таянгиси келар, якинлашаётган фалокат арафасида оилавий 
алокаларни мустахкамлаш зарурлигини сезарди.

— Берахм бола! — деди у кизини бағрига босаркан, мулойимги- 
на ёзғириб. — Шундай хавотирли пайтда одам хам шунчалик йўк 
бўлиб кетарканми?!

— Кечиринг, ота, — деди донья Марианна падарининг кўзига 
тикилиб, — йўклигимда сиэни ва ишингизни хар дақика ўйладим, 
ўлай агар.

— Мехрибоним, болагинам! Афсуски, — маркиз ух тортиб 
кўйди, — ахволим чаток, мени энди хеч нарса куткаролмайди.

— Бир гап бўлар, ота!
— Мени бўлмағур умидлар билан аллалаб ухлатмагин. Уйғон 

ганимда беш баттар бўламан
— Сиэни рўёбга чикмайдиган орэулар билан кизиқтирмокчи 

эмасман, — деди донья Марианна викор билан. — Сиэга арэийди- 
ган ажойиб бир нарса олиб келдим

— Арэийдиган ва ажойиб дейсанми? Ёш киэ бу сўзларни айтса 
ғалати чиқаркаи. Ўша «бир нима»ни каердан топмоқчисан, болаги- 
нам?

— Уни кидириб узокка бориш шарт эмас, у шу ерда, оёғимиэ 
остида. Хохлаб, уни ердан уэсангиэ, бас.

Дон Фернандо хеч кандай жавоб қилмай, бошини умидсиэ 
холда солинтирди, холос.

— Марианнанинг гапини эшитайлик, ота! — дон Руис гапга 
аралашди. — У доимо хонадонимизни бало-каэолардан асраб кел- 
ган. Мен унга ишонаман, ота. Бошимиэга тушган мусибатдан сира 
хам тинч турмайди.

— Сендан миннатдорман, Руис! — деди донья Марианна. — 
Отамни хафа килгандан кўра, ўлганим яхши!

— Ё Худойим-е, буни ўзим хам яхши тушунаман! Бирок сиэлар 
хали ёшсизлар, хаётий тажрибаларинг йўк ва хохишларинг рўёбга 
чикишига мойил бўласизлар.

Барибир гапига кулок солсак нима киларкин-а? — эътироз 
билдирди Руис. — Эхтимол, Марианна адашар хам... балки унинг 
сўзлари сизга унчалар таъсир килмас, бирок нима бўлгандаям сиэга 
мехрибончилик килади-ку. Факат шунинг учун ҳам икковимиз — 
сиз хам, мен хам ундан миннатдор бўлишимиз керак.

— Буларнинг нима хожати бор, болаларим?
— Худо ҳаққи, хоэирги мушкул ахволимизда хар бир нарсани 

наэарга олишимиз керак, ота, — деди дон Руис — Ким билади 
дейсиз. Гоҳо энг заиф мавжудотлар хам улкан наф келтирадилар. 
♦ Чақалок алдашни билмайди», деган гап бор-ку.

Майли. Буни талаб килсанг, гапига кулок соламан, ўғлим.
— Талаб килаётганим йўк, сўраяпман, ота!.. Гапирақол, синг- 

лим! Гапиравер, кўркма.
Донья Марианна отасининг бўйнидан кучиб, ювош жилмайди-да, 

елкасига мулойимгина бош эгиб, мехр билан шивирлади:
— Қани энди сизни канчалар яхши кўришимни, сиэга канчалар 

бахт тилашимни билсангиэ, ота! Бироқ мен хеч нима айтиб ўтир- 
майман, барибир гапимга ишонмайсиз. Нега деганда, айтадиган нар- 
саларим жуда ғалати ва акл бовар килмайдиган нарсалар.

— Мана, кўрдингми, ўғлим, мен хак эканман!
— Бир дакиқа сабр килинг, ота. Мен айтиб ўтирмайман, бирок 

сиэга жиддий илтимосим бор, шунақанги ғалатики, ўэим хам уни 
кандай айтишни билолмайман... Гапимга тушунмассиэ деб кўркаман, 
холос. .

— О! Болагинам, — маркиз кизининг гапига киэикиб кетиб, кул 
ди, — шунчалар узундан-узок изох талаб қиладиган канака илтимос 
экан ўэи? Айтишга шунчалар юрагинг бетламаётган экан, жуда хам 
дахшатли нарса бўлса керак.

— Йўк, ота, хеч канака дахшатли жойи йўк, бирок кайтараман, 
6у телбаликдай туюлиши мумкин.

— Эх, болагинам, кейинги пайтларда шунча нарсаларни кўрдим 
ки, энди мени хеч бир нарса билан хайратга сололмайсан! Гапира 
нер, кўркма, сени хеч нимада айбламайман.

— Ҳозир, ота. Бироқ илтимосимни бажаришга сўз берасиз.
— Карамйа! — маркиз хазиломуз хайқирди. — Сен жуда тад- 

биркор экансан. Мен эса хозир йўк дейман, вассалом!
— Унда бари тамом бўлади, ота, — деди киэ бениҳоя мунгл^Ғ 

холда.
— Тинчлан, она киэим! Сенга сўз бераман. Хурсандмисан?
— Миннатдорман, ота! Алдамайсиз-а, шундайми? Илтимосимни 

бажаришга чин сўз берасиз-а?
— Ха, мехрибоним, ўжар кизим, ха, юз марта ха! Нимаики 

айтсанг бажаришга сўэ бераман.
Қиз хурсанд бўлганидан чапак чалиб, ирғишлади-да, отасини 

ўпиб олди.
— Ўлай агар, эсини ебди, — деди маркиз юзи ёришиб.
— Ха, ота, бахтиёрлигимдан жинни бўлдим, нега деганда, энди 

сизга ишларингиз сира ҳам ҳозиргидай эўр бўлмаганини исботлай- 
ман.

— Ана энди босинқирашга тушади.
— Йўк, ота, — деди дон Руис синглисининг дилидан ўтаётган 

нарсалар юзида зохир бўлаётганини синчиклаб кузатиб тураркан. — 
Йўк, ота, назаримда, синглимнинг хаёлига бир нима келди, уни 
амалга ошириши учун эса эркин харакат килиши керак.

— Топдинг, Руис. Ҳа, менга тўла эркинлик зарур, ўзимни жил- 
ла бўлмаганда кечкурун саккиздан ярим кечагача кўли хамма ёкка 
етадиган бекадай сезишим керак.

— Мен сўз бердим, Марианна, — жавоб килди маркиз жил- 
майиб, — энди ваъдамда тураман. Демак, хохишингга кўра соат 
саккиэдан ярим кечагача асиенданинг тўла бекаси бўласан. Ҳеч ким, 
ҳатто ўэим хам сенинг айтганларингга заррача каршилик килмайман. 
Буни хаммага маълум килишимни буюрасанми?

— Йўк, хаммагамас, факат икки кишига.
— Ўша бахтиёрлар ким экан?
— Менинг эмишган акам, тигреро Мариано билан бошкарувчимиз 

Парадес.
— Наааримда, одам танийдиганга ўхшайсан! Улар энг содик 

хизматкорларимиз. Гапиравер, кизим. Яна нима керак бўлади сенга?
— Бу одамларга чўкич, дастаки сўка, белкурак ва фонус бери- 

лиши керак, — деди донья Марианна.
— Ҳм! Демак, ер қаэишга тўғри келаркан-да!
— Эхтимол, — киз сирли жилмайди.
— Ерга кўмилган хазиналар хакидаги ривоятларнинг умри 

аллакачон тугаган, кизим! — деди маркиз бошини чайкаб. — Ма- 
бодо качонлардир хазина бўлган бўлса хам, бу мамлакатда улар 
аллакачон ковлаб олинган

— Ҳозир хеч нимани тушунтиролмайман, ота. Сиз режаларимни 
билмайсиз ва улар хакида тўғри фикр юритолмайсиэ. Ундан кейин, — 
қўшимча килди киэ чиройли табассум килиб, — менга каршилик

қилишга ҳаккингиз йўк, биринчи бўлиб кўзғолон байроғини кўтариш 
ўрнига бўйсунишда ўзингиз ўрнак бўлишингиэ керак!

Адолатли танбех, она кизим! Килмишимдан аа айбимдан ке- 
чишингни ўтинаман. Бу ёғини буюравер.

— Айтадиган бигта гапим колди: сиз хам ота, сен хам Руис, 
ўша мехнат куролларини кўлга олишингизга тўғри келади, нега де- 
ганда икконларингизни хам ишлашга мажбур килмоқчиман.

— Хўш, бу ёғини ошириб юбординг! — дон Руис кулди. — 
Ўзимга келганда эса бу бахарнав, ҳали ёшман. Бирок отам... унга 
рахм кил, синглим, отамни бунака ишга аралаштирсанг бўлмайди!

Балки ўзим хам белкуракни кўлга оларман! Гапимга ишо- 
нинг, ака. Бу иш сиз ўйлаганингиздан хам жиддийрок. Икковла- 
рингиз хам сўзимга ишонмаётганларингизни кўриб турибман, бирок 
мен онт ичишга тайёрман!

— Йўк, сенга ишонаман, синглим.
Назаримда, Руис, гарчи мен синглингиз бўлганим туфайли 

белкурак тутишимни истамаётган бўлсангиз-да, ўэингиз хам бундан 
шубхалана бошлаганга ўхшайсиз. Гап бундай: мен учун энг азиз 
бўлган икковингизни ўртага кўйиб касам ичаман. Таваккалига хара 
кат килаётганим йўк ва муваффакият козонишим1-а ишонаман! — 
киэнинг кўзлари шу кадар ишончли ёнар, ўзи шунчалар жўшкин 
гапирардики, иккала эркак бошларини эгганча, ўзларини мағлуб 
санашди. Киздаги ишонч улардаги ишончсизликни енгди. Киз хар 
икковини ўз йўриғига солди.

— Барча истакларинг бажарилади, — деди дон Фернандо. — 
Бундан бир наф чикадими-йўкми, барибир, ҳаракатинг ва мен учун 
куйиб-пишаётганингдан миннатдорман.

Дон Руис отасининг буйруғига кўра дон Хосе билан тигрерони 
айтгани кетди.

Ана энди бундай пайтларда рўй берадиган холат содир бўлди. 
Донья Марианна тайинланган соат етишини бемалол кутаётганида 
дон Фернандо билан дон Руис азбаройи хаяжондан калтирашарди. 
Вакт жуда хам секин ўтар, ота-бола бунга жуда хам қиэикиб 
колганларидан бир дакика жойларида тинч ўтиришолмасди.

Нихоят соат саккизга занг урди.
— Турдик! — деди донья Марианна.

37. БОҒ

Жанубдаги барча халқлар соя-салкин ерларни, гуллар ва 
кушларни хуш кўришади.

Иссик туфайли кеча-кундузнинг талай кисмини очик хавода 
ўтказишга мажбур бўлганларидан улар боғдорчиликни шимолий 
мамлакатлар етишолмайдиган даражада юкорига кўтарганлар.

Итальянлар билан испанлар ўз боғларини чинакам нохаларга 
айлантириш учун тинимсиз мехнат киладилар. Бу боғларда одам

хуэур килиб нафас олади, майда чивинлар таламайди. Чивин зса 
тропик ва субтропик кенгликларнинг емон офатидир. Берирокдаги 
минтакаларнинг одамларига номаълум бўлган бу хашарот бу ерда 
офтоб нурида ғужғон ўйнайди. Испан-америка мамлакатларида 
боғдорчилик маданияти жуда илмий юксакликда бўлиб, эрталабдан 
бошлаб жануб куёши киздирган ер роса харорат чикаради, хавони 
шунаканги ўэгартириб юборадики, деярли нафас олиб бўлмайди.

Бой ва ифодали испан тилида «боғ» тушунчасини англатади- 
ган иккита сўз мавжуд. «Хардий» сўзи фақат гулзор маъносида 
келади. Бу ерда очик хавода ажойиб гуллар ўсади, улар иклими 
салкинрок мамлакатларда фақат гулхоналардагина ўстирилади, 
ўшанда хам мажмағил ва салки бўлади. «Уэрта» сўзи эса катта 
боғни билдиради. Унда томорка хам, мевали боғ, соя-салкин кенг 
хиёбонлар хам, шаршаралар, фаввора ва ховузлар ҳам — хуллас, 
Европада биз парк деб нотўғрирок ном берган жойдаги барча нар- 
салар бўлади.

Дель Торо асиендасида ана шундай бир боғ бўлиб, маркиэ де 
Могюерларнинг барча авлоди уни обод килганди. Бу боғ одамлар- 
нинг тураржойларига нисбатан ҳам анча кичик бўлган. Улар Ев- 
ропада жуда улкан, Мексикада эса кичкина саналарди. У хаммаси 
бўлиб ўн икки гектар келарди Тўғри, Дель Торо боғининг хажми 
унча катта бўлмаса хам, ердан ўринли фойдаланилганлиги ва соя- 
салқин хиёбонлари унинг бу кусурини босиб кетар, шунинг учун 
хам у Сонорада шухрат козонганди.

Кечкурун соат саккизда асиендада «чироқлар ўчирилсин», де- 
ган сигнал берилди. Пеонлар билан чўпонлар ишларини тамомлаб, 
ўзларининг чайлаларига таркалдилар. Парадес каср деворларига 
тунги кўриқчилар кўйгани кетди. У хиндулар хужумидан хавф- 
сирай бошлаганларидан бери хар куни кечкурун шундай киларди. 
Ҳиндулар хамла килишни ёктирадиган хозирги зим-эиё кечаларда 
бунақа эхтиёткорлик ортикча эмасди.

Парадес қўриқчилар ўз жойларини эгаллаганликларига ишонч 
хосил килганидан кейин чўпоплар ва пеонлар билан бирга асиенда- 
ни айланиб, хамма чироклар ўчирилган-ўчирилмаганини текшириб 
чиқди. Шундан кейин тигреро иккаласи дон Фернандо, дон Руис 
на донья Марианна йиғилишиб турган мовий мсхмонхонага йўл 
олишди.

— Ҳаммаси жойида, — ахборот берди бошкарувчи маркизга. 
Ҳамма ўэининг чайласига таркалди, дарвоза ёпилди, кўрикчилар ўэ 
жойларида туришибди.

— Ҳаммасини текширдингизми, кўрада ёки паркда бирорта одам 
қолмадими? — сўради маркиз.

— Ҳеч ким йўк. Мен хаммаёкни яхшилаб айланиб, синчиклаб 
кўздан кечирдим.

— Қойил!.. Начора, кизим, буйруғингни беравер, барча фармо- 
йишларингни бажаришга тайёрмиэ.

Ҳаммаси тайёрми, Парадес? — деди донья Марианна бош- 
карувчига.

Бўлмаса-чи, нинья! Катта гулзор бошидаги болутлар тагига 
олтита чўкич, олтита белкурак ва олтита дастаки сўка беркитиб 
кўйганман.

— Нимага бунча кўп? — киэ беихтиёр кулиб юборди.
— Битта-яримтаси синиб колса қийналмайлик, дедим-да. Эхтиёт 

шарт яхши да, тегишли муддат кисқа.
— Буниси хам тўғри .. Сеньорлар! Ортимдан юринглар.
— Фонусларни ёқайликми? — сўради дон Руис.
— Йўк. Уларни керакли жойга етганимизда скамиз. Тўғри, тун 

зим-зиё, бирок жойимиз таниш ва коронғида бўлса хам керакли 
жойга бемалол етиб оламиз. Чирок ёқсак сезилади ва одамларда 
шубха уйғонади. Бунга эса сира йўл кўймаслик керак.

- Тўғри, — деб кўйди маркиз.
Шундан кейин тўртта эркак донья Марианнага эргашди.
Улар кўпчилик ухлаб ётган ҳовлини четлаб ўтгани ичкари 

йўлдан юриб, боғ билан тош зинани бирлаштирган кўш табакали 
катта эшикдан паркка ўтишди.

Мовий хонадан чикишаётганда донья Марианнанинг айтганини 
килиб хоналардаги барча чирокларни ўчиришди. Зулматда қолган 
асиенда уйкуга кетганга ўхшарди. Зим-зиё тун, кўкда бирорта хам 
юлдуз кўринмайди. Осмон гўё улкан сағанадай ерга тўнтарилган. 
Шамол дарахтлар оралиғида бўғик гувиллайди. Дарахтларнинг 
чайкалаётган тунд шохлари бир-бирларига нималарнидир шивирла- 
шади.

Теварак атроф сокин. Факат чўллардан бўриларнинг чўэик улиш- 
лари ва бойўглиларнинг вахимали овозлари сукунатни бузиб турар- 
ди.

Бу тун донья Марианнанинг сирли саёхатига жуда хам боп 
келганди. Қиз бир дакика ўйлаб турганидан кейин зинадан тез ва 
шахдам тушди-да, бокка кирди. Вужудларидаги ғалати хаяжонни 
босишдан ожиз колган эркаклар унинг кетидан одимлашарди.

Мўғийлан дарахтлари олдида хаммалари тўхташди, Тигре- 
ро билан Парадес асбобларни кўлга олишди, маркиз билан дон 
Руис эса фонусларни кўтаришди. Ҳаттоки асрий дарахтлар остида 
куюклашган зулматда хам киз пдимини секинлатмасди. У нак кун- 
дуэдагидай хиёбонларнинг кўплаб бурилишлари оралаб борарди. 
Унинг майда одимларидан ердаги кум оҳиста ғижирларди.

Маркиз билан дон Руиснинг қизиқиши борган сари ортарди. 
Донья Марианнанинг димоғи чоғлиги ва дадиллиги икковларини 
нимадандир умидвор килгандан юраклари гупиллаб урарди.

Парадес билан тигреро хам бу сирли юришга қизиқиб ко- 
лишганди. Бирок уларнинг хаёллари қизнинг хақиқий максадидан 
жуда олисларда эди. Улар, қандайдир махфий ишни бажаришимиз 
керак экан, деб ўйлашарди. Донья Марианна хамон илгариларди.

Гохо тўхтарди-да, ўзича нималарнидир шивирлаб, кўналғада олган 
кўрсатмаларни эсларди. Дадиллик бир дакика хам уни тарк этмас, 
мўлжални тўғри олганига ишонч хосил килганидан кейин ортга 
қайтмай, шахт билан олдинга ташланарди.

Зим-зиё тун теварак-атрофдаги манзарани ажиб кўрсатади, хат 
токи энг таниш нарсаларнинг хам ташки кўринишини ўзгартириб 
юборарди. Табиат ўзи яратган хар бир нарсага сахийлик билан 
бағишлаган бехисоб ранглар тунда йўқолиб кетади. Бирорта нарса 
ажралиб турмай, ҳаммаси яхлит бўлиб кетади. Офтоб чарақлаб 
турганда жилвагар кўринган жой короняиликда тунд ва мудхиш 
кўринади.

Шунга карамай, донья Марианна дадил олдинга борарди. Охири 
у тўхтади.

— Фонусларни ёкинг, — деди у.
Бу унинг мовий хонадан чиққандан бери айтган дастлабки сўзи

эди
Айтгани зумда бажо бўлди. Донья Марианна битта фонусни 

қўлига олди, бошкасини эса акасига узатаркан, деди:
— Менга тутинг
Улар тўхтаган жой боғнинг ўртаси эди. Бу сийрак ва мажмағил 

ўтлар ўсган майсазорга ўхшарди. Ўртасида кабргами, сағанагами 
ўхшаган па бахайбат тошлардан калаштириб ишланган дўнглик 
бор эди. Асиенда эгалари бу ёдгорликнинг викор билан туриши- 
ни ёктириб колганларидан унга кўл теккизмай асраб келишарди. 
Қадимий ривоятларга караганда, бу ерга Сиболанинг энг кадимги 
шохларидан бири кўмилган экан. Шу важдан уни «Касик мозори» 
дейишарди.

Де Могюер деган биринчи маркиз Американинг барча истило 
чилари сингари худпжўй одам бўлганидан ўзининг рухонийсига бу 
қабрни табарруклаштиришни буюриб, гўё ўша ривоятни конуний 
тусга киритганди. У мажусийнинг кабри иблисларга макон бўлади, 
чўкинтириш эса шайтонларни хайдайди, деган ўша замонларда жуда 
жўяли бўлган бахонада бу ишни килганди. Дарвоке, бу жой ёмон 
отлиқ эмасди, бирок 6у ерга жуда кам одам келар, нега деганда 
у уйдан анча олисда ва теварагини калин буталар эгаллаганди. 
Нихоят, бу майсазор куёшга кўндаланг турганини хам айтиб ўтиш 
керак. Қабр борлигини асиендадагиларнинг хаммалари хам билиш 
масди. Ундан факат асиендадан кимирламайдиганлар, яъни де Мо- 
гюерлар хонадонининг аъзолари ва бир неча кекса хизматкорлар 
билишарди, холос.

— Э-ха! Бизни шу ерга бошлаб келибсан-да! — хитоб килди 
маркиз. — Касикнинг мозорига!

— Ҳа, ота, худди шу ерга.
— Мен, қизим, сенинг... буни нима дейишни хам билмайман. 

Башоратинг ёки кароматинг ўзингни алдамаса, деб кўркаман.
Менга каршилик килмасликка сўз бергансиз-ку, ота.

— Тўғри, шунинг учун хам овозимни ўчираман.
— Жуда соз, ота... Ишонинг, сизнинг бу итоатгўйлигингиз ях- 

шиликка буюради.
Донья Марианна жим қолди-да, жойни ўргана бошлади. У ҳар 

бир тошга диккат билан тикиларкан, уфкдаги кандайдир нуктага 
кай тарэда монанд турганини аниклашга уринарди.

— Асрий алоэлар кайси томонда? — деб сўради у нихоят.
— Бундан асло хабарим йўк! — деди дон Руис.
— Ижозатингиз билан хозир сизга жавоб киламан, — тилга 

кирди Парадес.
У теварак атрофни бир неча сония диккат билан кўздан кечирди- 

да, сўнгра ўгирилиб деди:
— Сиболанинг алоэзорлари менинг рўпарамда турибди.
— Бунга ишончингиз комилми, Парадес?
— Ҳа, нинья, ишончим комил.
Киз бошкарувчи билан ёнма-ён турди-да, тошларга эгилиб, син- 

чиклаб карай бошлади. Шунда бирдан хурсандлигидан кичқириб 
юборди, кейин каддини ростлади ва ўзини аранг босиб деди:

— Ота, ер қазишни сиэ бошлаб берасиз.
— Майли, болагинам Каердан бошлай?
— Мана бу ердан, — жавоб берди киз бармоғи билан икки тош 

орасини кўрсатиб.
Дон Фернандо ўша ерга чўкич уриб, куч билан битта тошни 

кўчириб, юмалатиб юборди.
Зўр! — деди киэ. — Энди ёшларга кўйиб берамиэ. Ма- 

бодо, зарур бўлса, кейинрок яна чўкични кўлга оларсиз, ота.. 
Руис, Мариано, Парадес, навбат сизларга! Ишга киришинглар, 
дўстлар! Бу тешикни кенгайтиринг, у ерга одам тушадиган дара- 
жада бўлсин.

Бу гапдан рухланган уч эркак ишга киришишганидан тез ора 
да теваракларидаги ерни тош ва кум босиб кетди. Нима учун 
чукур казишаётганини эркаклардан бирортаси хам билмасди. Шунга 
карамай, жон-жаҳдлари билан ерга ёпишишди. Ер юмшок, тошлар 
хам бир харакат билан енгил кўча коларди. Иш қизиб борар, чукур 
кенгаяр ва дакика сайин чукурлагварди.

Ер казувчилар гох-гох тўхтаб, нафасни жиндай ростлаб ол- 
ганларидан кейин яна белкуракларга баравар ёпишишарди. Ҳамма 
макбара сирини тезрок билишни истарди

Уларнинг олдидан бирдан тахминан икки квадрат метр кела- 
диган тош чикиб колди-ю, гангиб колишди. Ҳамма бундан хам 
каттарок бўлса керак деган хаёлга борди.

Нима гап, Руис? — хавотирланди донья Марианна.
— Тош чикиб қолди. Қанча чўкичласак хам барибир жойидан 

жилдиролмаймиз.
— У ерда тош нима килади? Бўлиши мумкин эмас! — деди 

донья Марианна.

— Ҳа, тош, — деди маркиз чукурга эгилиб. — Уни синдиришга 
уриниш телйалик бўларди.

— Мен эса сизларга у ерда хеч канака тош бўлиши мумкин 
эмас, деяпман.

— Ана, ўзинг кўр, синглим.
Донья Марианна кўлига фонусни олиб, чукурга каради-да, ака- 

сига жавоб қилмай, Парадес билан тигрерога гапирди:
— Хонадонимизнинг сиздай содик хизматкорларига мен билан 

тортишиб-бахслашишларингдан кўркмасдан иш буюра оламан. Ил- 
тимос, коя деб аталмиш ана шу тепа теварагидаги майда кумларни 
тезрок йўкотинглар. Шундан кейин бировнинг кавли йўкларнинг 
гапига ишонмайдиганларни ишонтираман.

Парадес билан тигреро кизни бошка гапиртириб ўтиришмади. 
Дон Руис синглисининг дашномидан уялганидан уларга кўшилди.

Майда тошлар олингандан кейин катта тошнинг ўзи колди.
— Хўш, нима бўлди? — сўради донья Марианна.
— Тайёр, — жавоб килди Руис.

Ота, — деди киз маркизга — сиз ерни чўкич билан биринчи 
бўлиб казиб бердингиз, энди сўнгги бор яна карашасиэ. Манави 
тошни пастга тушириб юборишда ёрдам беринг.

Маркиз индамай чўкични кўлига олди да, учта ер каэувчининг 
ёнига турди. Тўртовлари чўкич, белкуракларини катта тош тевара- 
гидаги юмшок ерга уришди. Тошни тупрокдан ажратиб, биргаликда 
кўтариша бошлаганди, у бирдан чукур тубига думалаб кетди. Шун- 
да уларга ер ости йўлининг корайган оғзи кўринди. Уларнинг бари 
хайратдан хайкириб юборишди.

— Озгина хашак ёкинг, хавони тозалаш керак, — фармойиш 
берди донья Марианна.

Эркаклар шоша-пиша ўт ёқишди. Ҳаётдаги ана шундай хал 
этувчи дақикаларда хар қандай оғиркарвон одамлар ҳам питиллаб 
колишади.

— Энди кетимдан юринг, ота, — киз шундай дея фонусни 
олди-да, дадил пастга туша бошлади

Авнал маркиз, унинг кетидан бошкалар хам кизга эргашишди. 
Улар узунасига кетган жойдан юз метрча юрганларидан кейин нари- 
бери ясалган ва бир мурда ётган тахтасупага дуч келишди. Мурда 
жуда яхши сакланган, шу сабабли у жасаддан кўра кўпроқ қаттик 
ухлаб ётган одамга ўхшарди. Унинг ёнида эса бошка одам суяклари 
тўзғиб ётарди.

— Бу сағана остига кўмилган касикнинг танаси бўлса керак, — 
деди маркиз.

— Адашасиэ, ота, бу кончининг жасади, манави сағана деб атал- 
ган нарса эса амалда тилла кони. У асрлар мобайнида ана шу жон- 
сиз тананинг мухофазасида бўлган, энди эса бизга жамол кўргазди. 
У кўлдан кетган барча нарсаларингизнинг ўрнини тўлдиради, ота!.. 
Қаранг! — кўшимча қилди у фонусини кўтариб.

Маркиз хайратдан кичкириб юборди. Кон деворилинг хамма 
жойидан тиллага бой қатламлар чикиб турарди. Буларнинг бари 
олтинлигига шак-шубха колмаганидан маркизнинг боши айланиб 
кетди. Бошига тушган мусибатдан куйиб ётган бу одам суюнганидан 
нажоткор эамин бағрига беҳуш йиқилди.

38. КВИТОВАКНИНГ ишғол қилиниши

Дель Торо асиендасида юқорида тасвирланган впкеалар билан 
бир вактда Квитовак калъасида хам бенихоя жиддий воқеалар со- 
дир бўлмокда эди.

Сенатор дон Руфино Кидд билан хайрлашиши биланок киска 
тараддуддан кейин ишончли соқчилар билан Квитовакка жўнади.

Дон Руфино шахарга эртасига эрталаб саккиэда етиб келди-да, 
ўша захотиёк капитан Маркос де Нисани кўришга ошикди. Капитан 
эса уни совук карши олди. Суҳбат асносида капитаннинг энсаси 
котаётгани сенаторнинг наэаридан қочмади, албатта, бироқ шунда 
хам сир бой бермади.

Кадрли капитан, — гап бошлади дон Руфино салом-алик 
килганларидан кейин, — менинг зиммамга Мексика хукуматининг 
Сонора штатидаги ҳарбий маъмурлар олдида вакил бўлишдек буюк 
шараф юкланган. Бундан иккита сабабга кўра бахтиёрман. Капитан 
унсиз таъзим килди

— Биринчидан, — сенатор хар махалгидай жилмайиб гапида 
даном этди, — сиздай ажойиб кабальеро билан танишиш имкони 
туғилди. Иккинчидан, ҳамкорлигимизни ёқимли нарсадан бошлаш 
учун сиэга полковник унвони берилишига харакат қилдим. Бундай 
унвонга кўпдан бери муносибсиэ. Мен президентнинг сиэга шундай 
унвон берганлиги хакидаги буйруқни ўзингизга топширишга хам 
мушарраф бўлиб турибман.

Сенатор шундай дея портфелидан хукуматга дахлдор хатжилдни 
олди-да, беихтиёр қўл чўэаётган дон Маркосга узатди.

Сенатор усталик билан ўйланган бу иш канака таъсир 
килажагини тўғри мўлжалга олганди. Хизматлари кечрок бўлса 
хам инобатга олинганидан сенаторга теэда жавоб килолмади. Се- 
натор эса бу янги полковникни зумда ўзига мойил килиб олганди. 
Энди дон Руфинонинг бирорта кўзда тутилмаган иги бўлса хам 
кўнгли тўк, дон Маркосдан сира хам хавфгирамасди. У қўлини 
сонук сувга урмай, дон Маркосни ўзидан жуда хам миннатдор 
қилиб қўйганди-да.

Амалда эса Арисла губернатори бир неча кун мукаддам прези- 
дентдан капитаннинг унвони оширилгани хусусида буйрук олганди. 
Бундан тасодифан вокиф бўлиб колган сенатор буйрукни Квитовак 
ка ўзим олиб бораман, деди. Губернатор, турган гапки, бунда хеч 
кандай ғараэ кўрмай, дон Руфинога ишонди, у эса бундан усталик 
билан фойдаланиб колди.

Энди, кадрли полковник . — сенатор гўё де Ниса мнннат- 
дорчилик билдиришини тўсмокчи бўлгандай гап бошлади, — сиэ 
билан шахсан ўзимга дахлдор иш юзасидан гаплашишга ижозат 
берасиз.

Бош устига, кабальеро, — жавоб килди полковник. — Мен- 
дан нима хизмат?

О, факат маслахат берсангиз бўлгани! — дон Руфино унинг 
гапини бўлди. — Бир оғиз килиб айтадиган бўлсам, гап бундай: ўэин- 
гизга хам маълум бўлса керак, мен сизнинг бир қариндошингиз — 
маркиз де Могюер билан якин дўстман. Хатто унга кариндош 
бўлай, деб турган жойим хам бор.

Дон Маркос тасдиклагандай бош ирғаб кўйди.
Бирок, — гапида давом этди сенатор, — хабарингиз бордир, 

маркиэнинг ишлари чаток, тўғрироғи, ўртамизда колсин-у, хонавай- 
рон бўлиш арафасида. Унга бир неча марта кўмак бсфишга муяссар 
бўлдим. Бироқ, сизга айтсам, бирорта хонадоннинг бошига бунака 
мусибат тушганида энг яхши ниятлар хам ижобий натижа бермай- 
ди. Нари борганда фалокатни сал оркага суриш мумкин. Факат 
дўстим бўлибгина колмай, якин орада кариндошимга айланаднган 
бу одамга нимаики бўлмасин яхшилик килмоқчи бўлганимдан унинг 
хамма берган векселларини сотиб олдим. Бошкача килиб айтганда, 
унга ягпна карэ берган одам мен бўлиб колдим, жўнрок килиб ай- 
тадиган бўлсам, маркиз энди сира хам қарздор эмас. Маркизнинг 
барча векселларини бир одамга сотиб олишни буюриб, унга шу 
ерда учрашув тайин килувдим. Хозирда унинг келишига кўэ тутиб 
турибман.

У бир неча кундан бери шу ерда, жавоб килди полков-
ник.

Ростданми?! — сенатор устомонлик билан ажабланди. — Ча- 
маси, у мен ўйлагандан хам чакконрок экан. Яхши! Энди сиздан 
бир хизматнн илтимос киламан, холос.

— Хизматни? — сўради полковник ишонкирамай.
— Ҳа, — сенатор сира тап тортмай гапида давом этди: — Очиғи, 

сизга илтимосимни кандай айтишни хам билмайман. Тушунинг, ўша 
одам билан хар канча дўст бўлишимга карамай, юзига шартта: 
«Бир олам карэ бўлган экансиз, мен хамма векселларингизни сотиб 
олдим. Мана улар. Олинг-да, ёқиб ташланг, бировдан карзингиз 
қолмайди», дейишим кандайдир нокулай. Бундай килганда хозирок 
кандайдир шарт қўядиган, бирон-бир келишув таклиф киладиган 
одамга беихтиёр ўхшаб коламан. Мен эса, очиғи, бунака ахволда 
колишни истамайман ва бирорта дурустрок дўстимиэ мадад килмаса, 
боши берк бу кўчадан чиколмайман.

Ха, сиз чиндан хам шундай килмокчимисиз? — хайқирди 
полковник завқи ошиб.

Ҳа, худди шундай, — жавпб килди сенатор охиста ерга бо-
киб

— Бу олийжаноблик на мурувватли иш!
— Йўғ-е! Аксинча, бунинг бари мен учун табиий нарса. Дон 

Фернандо — дўстим, унинг кизига уйланмокчиман. Менинг ўрним- 
да ким бўлса хам шундай киларди.

— Оҳ, гапирманг, хамма хам бунака килавермайди. Афсус! 
Сиздай олийжаноб одамни кундузи чирок ёкиб хам топиб бўлмайди!

— Бу хол яхшимас, албатта,. чатоқ... Мен башарият деб 
кайғураман, — деди дон Руфино кўлларини кўкка чўзиб.

— Менга бир хизмат бор, девдингизми, сенатор?
— Ха, арзимас бир хизмат Гап шундаки, мен шу бугунок ўша 

лаънати векселларни сизга тутказиб, уларни шахсан маркизга бери- 
шингизни илтимос килмоқчийдим. Буни яхши ниятда килганимни 
тушунтириш мендан кўра сизга осонрок бўлади. Бундан ташкари, 
мен бу билан керилмокчи эмасман ва бу нарса маркизнинг киэига 
оғиз солишим борасидаги жавобига таъсир килишини сира хам ис- 
тамайман. Шуни унга тушунтирсангиз, бас.

Сенатор ана шундай олийжаноблиги билан полковникни довди- 
ратиб, чикиб кетди. У дон Порфиадо тушган майхонага ошикди.

Дон Руфино альгвасил кўлидан векселларни олди-да, хизматига 
яхши пул берди. Сўнгра у билан калъа дарвоэаси олдида хайр- 
лашди.

У полковник олдига хушчакчак холда шошилмай кайтаркан, 
ўзича ғўнғилларди: «Хўш, энди биз чакувларингиздан чўчимаймиз, 
мухтарам Кидд!.. Ха, дарвоке, у кайга даф бўлди? Яна учрашгани- 
мизда ундан буткул кутулишга тўғри келади».

Дон Руфино келганида полковник де Ниса зобитлар даврасида 
бўлиб, дон Маркос уларга полковник унвонига сазовор бўлганини 
айтаётган эди. Комендант сенатор кайтиб келганидан фойдаланиб, 
уни кўли остидагиларга таништирди. Бунда у хаммалари сенаторга 
бўйсунишлари кераклигини, у хукумат томонидан 6у ерга харбий 
операцияларни кузатгани юборилганини хам кўшиб кўйди.

Офицерлар эхтиром билан таъзим килишди. Сўнгра бош эгиб 
хайрлашишди-да, чиқиб кетишди

Дон Руфино билан дон Маркос холи колишди. Бу сафар ўрта- 
ларидаги совуклик ариб, ўрнини дўстона илиқлик эгаллади.

— Хўш, калай? — сўради полковник.
Тайёр, — жавоб килди сенатор векселларни кўрсатиб.

— Карамба! Бунака ишларда жуда эпчил экансиэ.
— Яхши ишлар доимо теэ битади. Мана ўша векселлар, мен- 

дан бу матохларни олинг-да, билганингизни килинг! Уф! Улардан 
кутулганимга шукур-е!

Сенатор шундай дея жуда енгил тортгандек, бир даста векселни 
столга ташлади.

Битта гап, кабальеро! — деди полковник кулиб. — Мен 
ўзингиз айтган бу матохни оламан, албатта, бирок олганимга тилхат 
бераман.

Йўғ-е! — сергакланди сенатор — Унда хамма ишни буласиз!
— Нимага энди?
— Кераги йўк! Дон Фернандо мендан бурчли бўлиб қолишини 

истамайман.
Даҳлизда шовқин-сурон кўтарилмаганида полковник ўз гапида 

туриб олиши хам мумкин эди. Хонага ўтакаси ёрилган бир киши 
учиб кирди-да, жони борича:

— Ҳиндулар! Ҳиндулар! Ҳиндулар босиб келяпти! — деб ба- 
кирди.

Бу Кидд эди. Унинг башараси, кўли кон, дабдала бўлган усти- 
бошини қалин чанг босганди. Ўэ таъқибчиларидан аранг кутулгани 
шундоккина кўриниб турарди.

Ташқарида тобора кучаяётган гувиллаш Кидднинг сўзлари рост- 
лигини тасдиклаб турарди.

Полковник билан сенатор ирғиб туришди.
— Киддмисан?! — хитпб килди полковник.

Ҳа, менман... Фурсатни кеткизманг, капитан, мажусийлар 
изимдан келишяпти! Улардан ярим соатлик йўл ўзиб кетдим, холос

Дпн Маркос хеч нимага кулок солмай, шоша-пиша чиқиб кетди.
— Қаердан келдинг? — деди дон Руфино каллакесарга ёлғиз 

колишлари биланок.
Кидд ичкарига кириб, сенаторни кўрганида юзи тиришгани дон 

Руфинонинг назаридан четда қолмаганди.
— Нима ишингиз бор? — Кидд жахл билан жавоб қилди.
— Билишим керак.
— Ҳар кимнинг ўз иши бор! — карокчи кулимсираб кўйди.
— Яна бирорта шумликни бошладингми?
— Эҳтимол! — дайди истеҳэо аралаш тиржайди.
— Балки менга каршидир?
— Қайдам!
— Айтасанми-йўкми?!
— Ўзингиз билиб турганингиздан кейин айтишнинг нима кераги 

бор?
Бундан чикди, менга карши янги найранг бошлабсан-да?

— Эхтиёт чораларини кўряпман, холос.
— Ярамас! — ўшкирди сенатор.
— Бақирманг, — Кидд нафратомуз елка кисди. — Мен сиздан 

кўркмайман. Барибир мепи ўлдиришга ботинолмайсиз.
— Нега ботинолмас эканман?
— Мабодо уйида бунака иш киладиган бўлсангиз капитан сиз- 

ни кечирмайди, сизга тоби хам йўкрок, шунинг учун бу ишни 
килолмайсиэ.

— Адашасан, нобакор. Ҳозир сенга кўрсатаман!
— Нима дедингиэ?! — деди дайди вахимада ортга тисарилар-

кан.

Дон Руфино куз очиб-юмгунча дон Маркоснинг столдаги 
тўппончаларидан бирини олди-да, Кидд хонадан кочиб чикишга 
улгурмасиданоқ ўк узди. Қарокчи кўкрагидан ўк еб, кулади.

— Кунинг битди, боскинчи! — хайкирди сенатор тўппончани 
бир четга улоктираркан.

— Ҳа, мен ўламан, бироқ ўчимни оламан, — шивирлади ка- 
роқчи. — Қойил килдингиз, мазстро, бирок тезда ўэингиэга хам 
наябат келади.

Кидд талвасаланиб, жон таслим килди. Унинг ўлим талвасаси- 
да бужмайиб колган жонсиз юзи хам хунук кўринганидан сенатор 
бундан бир калтираб кетди

— Нима бўлди? — деди полковник хонага шоша-пиша кирар
кан

Айтарли ҳеч нима, — дон Руфино бамайлихотир жавоб кил 
ди. — Жахл устида манави ярамасни ўлдириб кўйдим.

— Зўр бўлибди. Афсуски, мендан эпчиллик килибсиэ. Унинг 
хоинлигига хозиргина далил олувдим-да... Ҳой, ким бор! Манави 
ўлаксани олиб, кўчага улоқтиринглар! — хайқирди полковник.

Югуриб кирган аскарлар буйрукни бажаришди.
— Нима, хиндулар чиндан хам якинлашишяптими? — киэиксинди 

сенатор.
— Отларининг чанги кўриняпти. Бир дақикани хам бой бермас- 

лик керак. Сизга ишонсам бўладими, сенатор?
— Тўла-тўкис.
— Ундай бўлса кетдик.
Икковлари чиқишди.
Кидд чиндан хам ўзига хос макиавеллизм' билан янги хиёнат 

тайёрлаган ва ўзи унинг биринчи курбони бўлганди.
Шахар серғалва эди Кўчаларни ўз масканларига шошилган 

аскарлар, вахимада колганларидан каёккадир чопаётган чоллар 
ва болалик хотин-халаж, кўркканидан юзлари буришган пеонлар 
тўлдирганди. Подачилар истехкомлардаги ўз жойларини эгаллашга 
чакирилганларидан довдираган моллар хар ерда юрарди. Олисдаги 
чанг-тўзон булутида калъа деворлари томон куюндай учиб келаётган 
хинду суворийлари кўринди.

— Улар кўп! — шивирлади сенатор полковникнинг кулоғига.
— Улар жуда кўп, — жавоб килди полковник. — Бирок 

секинрок гапиринг! Сир бой берманг!
Орадан йигирма дакиқалар ўтди. Бу бенихоя вахимали тинч- 

сукунатда Квитовак химоячилари душманни кузатиб, ўзларига то- 
мон ёпирилиб келаётган дахшатли хавфни кўра олишлари мум 
кин эди. Ҳа, 6у хиндуларнинг чегарадагиларга одатдаги пала-пар- 
тиш боскинларидан бири эмасди. Бу сафар гувохлардан бирининг

1 М акиавеллизм  — максадга эришишда хеч нимадан тап тортмайдиган 
айёр ва ак.тли сиёсат. Уйғониш давридаги итальяи давлат арбоби Макиавелли 
номи билан аталган.

сўзлари билан айтганда «хиндулар денгизи кирғоридан тошганга 
ўхшарди».

Ҳиндулар от кўйиб келишарди. Кўпчилигида милтик бор 
эди. Улар эгарларининг кошига эгилиб, найзалари, камонлари ва 
милтикларини хавода ўйнатганларича вахима билан ҳайкириб ке- 
лишарди.

Суворийлар калъа деворига етиб келганларидан кейин бир- 
дан уэангига оёк тираб, мексикаликларга милтиқ ва камонларидан 
дўлдай ўк ёғдиришди. Аскарлар бунга жавобан ўт очишди. Чўлда 
тўзиб кетган ўнларча отлар аскарларнинг ўклари бекор кетмай эга- 
ларини кулатганидан дарак берарди.

Бахтга карши кун ботиб колди. Тунги хамлаларнинг ишкибозлари 
бўлган хиндулар коронғида калъа олдида пайдо бўлишни режалаш- 
тирганлари турган гап эди.

Полковник жуфтакни ростлашини олдиндан билиб, энг довюрак 
чавандоэлардан элликтасини захира отрядга колдирди-да, уларга 
янги фармойиш берилишини кутиб туришни буюрди,

Ҳиндулар биринчи хужумлари кайтарилганидан кейин ўк ет- 
майдиган масофага боришди-да, бошка хамлага ўтишмади. Факат 
озгина аскарларгина кизишиб кетган отларида калъа деворлари та- 
гида сочилиб ётган ярадорларни теришар ва эгасиэ отларга сиртмок 
ташлаб юришарди. Полковник уларга ўк узишни ман килди. Буни 
у рахмдиллигидан килмади, балки гарнизонда ўк дори кам колган, 
уларни тежаш керак эди.

Бу орада окшом чўкиб, атрофни зим-зиё тун коплади Ҳиндулар 
олов ёкишмади. Бу эса полковникни жуда хавотирга солди. Орадан 
бир неча соат ўтса хам хиндулар хамон хужумга ўтмаётганди.

Шахар ва унинг чеккалари узра одамни эзадиган сукунат чўкди. 
Ҳиндулар гўё бир имо билан гумдон бўлганга ўхшарди. Мексикалик- 
лар зим-яиё тунда харакат килаётган ёки ўрмалаётган каллаларни 
кўриш учун хар канча уринишмасин, бари бехуда эди. Чунки хеч 
ким кўзга кўринмас, бирорта овоз эшитилмасди.

Одам тахликада колиб, хавф-хатар якинлигини кутган пайтида- 
гидан хам ээадиган сукунат бўлмаса керак.

Бирдан улкан аланга чеккадаги далаларни ёритиб юборди Алан- 
ганинг ажиб шуъласида хамма ёкдан шарпалар ирғиб чикиб, куч- 
ли, даҳшатли кийкириклар билан мексикаликларнинг қулоғини ба- 
танг килди. Ўша лахзада камалдагиларнинг бошларига ёмғирдай ўк 
ёғилди, калъа кўтармасининг тепасида эса хиндуларнинг бошлари 
кўринди.

Ўрмон уэра ёнаётган аланга бахайбат машъал янглиғ уларнинг 
йўлларини ёритиб турарди. Мексикаликлар билан ҳиндулар ўртаси- 
да беомон кўл жанги бошланди.

Битта хинду ўлса, эумда ўрнини бошқаси эгалларди. Мекси- 
каликлар хар канча мардоналик кўрсатиб, жон-жахдлари билан 
солишсалар хам хиндуларнинг тобора кўпайиб бораётган кудратли

тўлкини истехкомнинг хамма ёғидан ёпирилиб, нихоят калъа химоя 
чиларини комига ютган фурсат ҳам келди.

Квитонак ишғол килинди. Химоячиларнинг бундан бу ёғига 
каршилик кўрсатишларидан наф чикмасди. Анча-мунча уйлар ёнар- 
ди. Яна бирмунча фурсатдан кейин бутун шахар ёппасига ёна бо1н 
лади.

Полковник билан сенатор шахарни сақлаб колиш учун сўнгги 
умид нури сўнгунча мардона жанг килишди Кейин улар бу кирғинда 
бир амаллаб тирик колганларни саклаб колишга жон-жахдлари би- 
лан харакат килишди. Йўл-йўлакай омон колган химоячиларни 
йиғиб, полковник де Нисанинг захирадаги отлик эскадрони турган 
асосий майдонга ташландилар. Ҳаммалари отларига. минганларидан 
кейин полковник чекинишга буйрук берди,

Мўъжазгина отряд йўлда дуч келганларни бамисоли қуюндай 
тўзитиб учарди. Отряд одамларининг учдан биридан айрилиб бўлса 
хам душмандан олислашиб, дель Торо асиендаси томон йўналди.

39. ҚОТИЛ ФОШ  БЎЛДИ

Маркизнинг бехуш ётиши кўпга чўзилмади. У ўғли билан 
киэининг саъй-харакати билан теэда ўзига келди. Шунда унинг 
биринчи айтган сўзлари донья Марианнага мурожаат килиш бўлди.

Она кизим! — шивирлади у кизини кўксига босиб. — Сен 
халоскоримсан!

Киз уялган кўйи отасининг кўйнидан сирғалиб чиқди.
Демак, сўзимнинг устидан чикканимни эътироф этаркансиз- 

да, ота?
Бўлмаса-чи! Бу ердаги бойлик мен йўкотганларимдан йигирма 

марта кўп, — деди маркиз тиллали катламларни кўздан кечириб.
Киз суюнганидан чапак чалиб юборди:
— Хурсандман! Жуда хурсандман! У мени алдамаслигини 6и- 

лардим.
Дон Фернандо киэи суюнганидан беихтиёр айтиб юборган бу 

сўзлардан хайратда колди:
— Кимни гапиряпсан ўэи, киэим?
— Менга бу хаэинанинг сирини очган аёлни-да.
Маркиз бошка суриштириб ўтирмади.

Мариано, — деди у тигрерога, — сиз бу ерни кўриклашга 
қоласиз. Бирорта ҳам одамни конга яқин келтирманг.

Хотиржам бўлинг, ми амо, — жавоб килди довюрак йигит. — 
Мен тирик эканман, унга бирорта жон якин келолмайди.

— Саломат бўлинг! Эрталаб ўрнингизга бошка одам келади, — 
деди маркиз.

— Кечрок келса хам майли, ми амо! — жавоб килди тигреро. 
Шундан кейин барча иш куроллари ва фонусни олди-да, ўлик та- 
надан бир неча қадам наридаги чукурга ўрнашиб олди.

Қолган тўрт киши шоша-пиша касрга кайтаркан, маркиз де 
Могюер хонадонини кашшокликдан қуткарган мўъжизакор кашфиёт 
хақида гаплашиб боришарди.

Хаммалари мовий мехмонхонага киришди. Вакт алламаҳал 
бўлганига карамасдан улар топилдиқдан олган таассуротларини 
ўзаро бахам кўришни хоҳлашарди.

— Бундан чикди, бу тилла кони борлигини ўзинг пайкамаган 
экансан-да? — деди маркиз кизига — Буни хозиргина бўйнингга 
олувдинг.

— Албатта! Биттаси бу хазинани кандай топишни батафсил ту- 
шунтирувди.

— Уша ким экан ва бу мулкни кандай килиб мендан хам яхши 
биларкан? Хонадонимиз 6у мулкка уч юз йилдан бери эгалик 
килади ва бунака кон борлиги оила аъзоларимиздан бирортасининг 
хаёлига хам келган эмас.

— Афтидан, бунинг сири жуда каттик сакланган экан-да.
— Шундай бўлса керак. Бирок ким саклаганикин?
— Ким бўларди, бизгача бу ерларга эгалик килганлар-да!
— Ҳазилингни қўйсанг-чи, кизгинам! У шўрлик хиндулар ал- 

лақачон йўқ бўлиб кетишган.
— Менимча, адашасиз, ота, — гапга аралашди дон Руис.
— Сиз шама килган қабила хали хам борлигини мен яхши би

ламан, сеньор, — Парадес дон Руиснинг ёнини олди — Қолаверса, 
у папагослар иггифокидаги энг кудратли халқдир.

— Ҳиндулар айтилган сирни жуда каттик саклашларини ўзингиз 
биласиз, ота, — қўшимча килди донья Марианна.

— Буниси тўғри. Бирок улардан бири барибир сенга валдираб- 
ди-да!

— У аёл киши! — тўғрилаб кўйди Марианна.
— Майли, аёл бўла колсин. Мана энди баъзи нарсаларни би-

либ олдик. Бу коннинг сирини сенга аёл киши айтган. Гапиравер, 
кизим

— Афсуски, буни гапиришим ман этилган, ота.
— Ҳм! Ман-этилган...
— Ҳа ота, ман этилган. Дарвоқе, ўзингизни босинг. Бу кон 

бутунлай сизники Қонуний мулкингиз. Унинг эгаси, аникроғи, 
сохибаси бўлган аёл уни сиэга тухфа этди.

— Садаками? — ғўлдиради маркиз.
Йўк, совға. Уни олаверинг, ота, ўлай агар! Дарвоке, ўша аёл 

якин кунларда сиэга ўзининг кимлигини айтадиган бўлди...
Эртасига эрталабданок конда иш бошланди. Маркизнинг буй- 

руғи билан бошқарувчи бу ишларга ўзи ишонадиган ўнта одамни 
ажратди. Улар ғанимлардан чўчиб, асиендага кўчиб ўтган хинду- 
лар эди.

Кон ундан жасад топилган пайтда кандай ахволда бўлса, ўшан- 
дайлигича беркитиб ташланганди Қазиб чикарилган, бирок конда

колган жасадларнинг ўаида ҳам анча-мунча олтин бор эди. Беш- 
олти кунлик ишдан кейин тупланган олтин маркизга факатгина 
карз-курзларидан кутулиш имконини берибгина колмай, балки 
хўжалигини юритиш учун бир кисмини ажратишга хам яради.

— Киэим, — деди бир куни маркиэ донья Марианна ётоғига 
кетмокчи бўлиб турганида, — ҳали дон Руфинонинг таклифига 
жавоб бермадик, айтган саккиз кунинг эса аллакачон ўтиб кетди. 
Парадесни эртага шахарга юбораман. Дон Руфинога жавоб ёэиб, 
ундан бериб юборай девдим.

Киз титраб кетса хам ўзини кўлга олиб, жавоб килди:
— Кабальеронинг таклифидан хурсандман, албатта, бирок бо- 

шимизга уруш ёмон тахлика солиб турган пайтда бунака нарсанинг 
мавриди эмас-ку, ота?

— Ихтиёринг, кизим, Сени шоширмокчи эмасман. Сенаторга 
хозирча шундай жавоб қила тураман. Ҳа, мабодо ўэи келиб колса, 
нима деймиз?

— Унда нима жавоб килишни ўйлаб кўрамиэ, — деди донья 
Марианна жилмайиб.

— Буниси хам хакикат! Асти бунақа тиқилинч килмаслигим 
керак. Тунинг хайрли бўлсин, кизим! Биз бу ерда аканг билан эр- 
талабгача ёзув столидан жилмай ишлаб чиксак керак.

Донья Марианна чиқиши билан хонага Парадес учиб кирди.
— Бемахалда безовта килаётганим учун узр, сеньор маркиэ, — 

деди у, — асиендага тигреро Мариано оиласи билан келди! У бир- 
биридан ғаройиб ва дахшатли хабарлар келтирди. Ундан ўэингиз 
сўраб-суриштирсангиз бўларди ..

— У нималар деяпти? — хавотирланиб сўради хонага кириб 
келган дон Руис.

— Ҳиндулар кўзғолон кўтарибди, Квитовакни олибди, ўт кўйиб, 
одамларини кирибди.

— Қандай дахшат! — хитоб қилди маркиз.
— Бечора дон Маркос! — деб юборди дон Руис.

Ҳа-ха, у Квитовакнинг коменданти-ку! Нақадар бахтсизлик! — 
ух тортди маркиз.

Хонага Мариано кирди. У Квитовак олинишини бошдан-оёк га 
пираркан, биз юкорида тўхталган вокеаларни бирмунча ошириброк 
айтиб берди.

Кундалик хаёт ғалати вокеаларга бой бўлди. Бирок уларнинг 
энг акл бовар килмайдигани хунук хабарларнинг нихоятда тезлик 
билан таркалишидир. Масалан, кандайдир уч соатда Квитовак олин- 
ганлиги вокеа содир бўлган жойдан ўн лье нарида бўлган тигрерога 
бутун тафсилотлари билан маълум бўлганига нима дейсиз? Мариа 
нонинг ўзи бу саволга жавоб беролмасди. Унга кимдир айтган. 
Бирок ўша ким? Бу ўзининг хам эсида йўк.

Бу нохуш хабарлар маркизни ўйлантириб кўйди. Йўлларда та- 
лончилар тўлиб-тошиб ётибди, хамма ёқда хиндулар, бундай пайт

да Парадесни Ариспага юборишни хаёлга хам келтириб бўлмасди. 
Аввало, касрни жанговар холатга келтиришни ўйлаш керак эди. 
Ҳиндулар хар соатда хужум килсалар, ажаб эмасди.

Алламахал бўлганига карамай, Дель Торо асиендасидагилар тез- 
да харакатга тушиб кетишди. Қўрикчилик масканлари кучайтирил- 
ди, асиенданинг турли жойларига ёрдамчилар жамланди

Кеча ана шундай ташвишлар билан ўтди.
Офтоб чикканига икки соатлар бўлган. Кечаси ухламаганидан 

толиккан маркиз пича миэғимокчи бўлаётганди. Сокчилар унга 
кўп сонли отликлар отряди асиенда томон келаётганини хабар 
килишди

Маркиз кўлига узун дурбинни олиб, минорага чикаркан, улар 
мексикаликлар эканликларига ишонч хосил қилди. Бирок ора- 
даги масофа олислигидан улар аскарларми ё дехконларми, би 
либ бўлмасди. Ҳар калай, душманлардан асиендада яширинишга 
ошикаётган бу одамларни кутиб олишга хозирлик кўришга буйрук 
берди.

Отликлар асиенда дарвозасига етиб келгунларича бирмунча вакт 
ўтди. Келганлар аскарлар бўлиб, уларга полковник де Ниса билан 
дон Руфино бошчилик қиларди. Отлар хам, одамлар ҳам аранг 
оёкда турар, чавандозларнинг башаралари ва йиртилган мундирла- 
ри чанг билан конга беланганди. Бу тинкаси куриган одамларнинг 
қаттик жангдан бир амаллаб чиқиб, кутулиб колганлари шундокқина 
кўриниб турарди.

Маркиз келганлардан ҳозирча ҳем нимани сўраб-суриштирмай, 
уларга ёрдам кўрсатиш ва дам олишлари учун алохида жойлар 
беришни буюрди.

Дон Маркос билан дон Руфино кўккисдан келиб қолишганини 
тушунтирган бўлишди-да, ўлгудай чарчаганларидан ўзларини гуппа 
ташлашди. Уларни уйғотишга уринишмади хам. Шу холатда ажра- 
тилган хоналарга элтишди.

Маркиз мехмоннавозлик бурчини шу тарика ўтаганидан кейин 
ўғлига асиенда кўрикчиларига кўз-қулок бўлиб туришни буюриб, 
оромгохига йўналди.

Пешинга томон олисдан яна бир кўп сонли отликлар кўзга ча- 
линди. Дон Руис булар фақат оқтанли овчилар ва трапперлардан 
иборатлигини билди ва уларни ўзларига тарафдор санаб, ўт очишни 
буюрмади. Юзларча отлиқдан иборат бу отряд асиенда химоячи- 
лари сафини тўлдирадиган ёрдамчилар бўлишини ўйларкан, дили 
ёришди.

Бирок дон Руис 6у отликлар сўкмокдан асиендага батартиб ва 
дадил кўтарилашаётганини кўриб, гумонсирашга тушди ва хиёнат 
деган гап ялт этиб хаёлига келди.

У Парадеснинг олдига югуриб бориб, дарвозани очмасликни 
буюришга тушди.

Парадес у оғиз очмасданок гапини бўлди:

— Сиз, чамаси, уларни яхшироқ кўрмаганга ўхшайсиз, нинья.
— Аксинча, яхшироқ кўрганим учун ҳам шундай буюряпман.

Демак, яхшироқ кўрмабсиз. Наҳотки, хаммадан олдин ке-
лаётган одам садоқатли дўстингиз эканини танимаган бўлсангиз?

— Кимни айтаётганингизни тушунмаяпман.
— Кимни бўларди, Сохибчангални-да!
— Соҳибчангал улар билан биргами?
— Аниқроғи, хаммадан олдинда, ниньо.
— Ундай бўлса, дарвозани очинглар.
Овчилар шундан кейин, хатто асиендадагилар билан гап қо- 

тишмади хам. Очик дарвозадан бирорта хам ўқ отмай, асиендага 
кириб олишди Дон Руис ўэига яқинлашиб, қўлини узатган киши 
Сохибчангал эканлигини зумда таниди.

— Менга бир хиэмат килсангиз, дон Руис, — деди овчи унга.
— Қулоғим сизда, — жавоб қилди дон Руис.
— Сизга синглингиз хузурида икки оғиз гапим бор... Ҳа, яна 

оитта гап: ёнимда битта одам бўлади. Бундан ташкари, тўғрилигини 
ўзингиз теэда эътироф қиладиган айрим сабабга кўра, ўша одам 
маълум пайтгача кимлигини пинхон тутади. Роэимисиз?

Дон Руис иккиланди.
— Нимадан хавфсираяпсиз? — гапида давом этди овчи. — 

Нахотки менга ишонмасангиз? Ё мени ишончингиэни суиистеъмол 
киладиган одам деяпсизми?

Йуғ е! Мутлақо. Бу гап хаёлимга хам келгани йўқ, чин
сўзим.

— Менинг хам чин сўзим, дон Руис,
— Маъкул, билганингизни килаверинг.
Овчининг имоси билан отлиқлардан бири ерга тушди. У сербар 

шляпасини кўзигача бостириб кийиб олганди, уэун чакмони зса 
гавдасини бутунлай яшириб турарди. Ўша одам якинроқ келиб, дон 
Руисга таъзим қилди. Дон Руис бу одамга кизиксиниб қолган бўлса 
ҳам, мутлақо сир бой бермади. Келганларга карашни бошкарувчига 
топширди-да, ўзи овчи билан сирли кишини мовий мехмонхонага 
бошлади.

У ерда эса донья Марианна матони керги чамбаракка тортиб, 
гул тикиб ўтирарди. У эшик ғижирлаганидан беихтиёр қаради

— А!.. — деди у суюниб. — Сохибчангал!
— Кўриб турганингиздай, сеньорита, — деди овчи чукур таъзим 

килиб. -  Ваъдага мувофик келдим.
— Ташаккур.
— Миннатдорман.

Руис, — деди донья Марианна акасига, — янги фармойиш 
берилмагунча отам бу сеньорлар келишганини билмаслиги керак.

— Менга мушкул ишни буюряпсан, синглим! Айтганингни қи- 
либ, зиммамга канчалар магъулият олаётганимни ўйлаб кўр.

— Тушунаман, ака, йирок гап менинг йахтим устида кетяпти. 
Нимага қўрқасиз? Наҳотки, 6у овчини бидмасангиз?

— Уни-ку биламан, бирок хамроҳи . У ким?
— Унга мен жавоб бераман, Руис.
— Уни танийсанми?
— Мендан хеч нима сўраманг, Руис, айтганимни килаверинг.
— Маъкул, сен учун дамимни чикармайман.
— Миннатдорман, ака, миннатдорман!
Шу он кўшни хонадан кадам товуши келди.
— Знди нима киламиз? — шивирлади киэ.
Сохибчангал унга дамини чикармасликни имо килди-да, калин 

чакмонга ўралганидан одамдан кўра кўпрок шарпага ўхшаб кетади- 
ган шеригини парда ортига судради Ўша лахэада бошқа яшик осто- 
насида полковник Маркос де Ниса билан дон Руфино Контрерас 
пайдо бўлишди. Улар дон Руис ва донья Марианна билан сўрашиб 
бўлмаслариданок хонага маркиз кирди

— Хайрият, оёкка турибсизлар! — деди маркиз мамнуният би- 
лан — Қанчалар аянчли холда кириб келганларингизни эсласам... 
Хаммасининг охири бахайр бўлгани яхши-да!

— Меҳмондўстлигингиз учун жуда ҳам миннатдормиэ, кариндош. 
Ўзимиз хам бунга жуда зор бўлиб тургандик-да!

— Кўйинг-е!.. Сизга хат ёзмокчи бўлиб тургандим, дон Руфино.
— Бирок, кадрли сеньорим... — сенатор таъзим килиб оғиз 

очди.
— Жавобимни кутмовдингиэми?
— Ха, умид қилишга хам ботинмовдим . .
Маркиз унинг гапиришига йўл бермади:
— Энг шошилинчидан бошлаймиз Шундай мўъжиза юз берди- 

ки, сиз билан энди бемалол хисоб-китоб кила оламан. Ишимда рўй 
берган бахтли ўзгаришни мўъжизадан бошка нарса дея олмайман. 
Бирок бу ҳол ўзингизни чинакам дўстдай тутганингиэни унутишимга 
мажбур килолмайди, кўнглингиз тўк бўлсин. Менга кўп яхшилик- 
лар килганингизни сира хам эсимдан чикармайман!

Сенатор ғафлатда колганидан ранги анча ўчди. Гўё кўмакка 
муҳтождай полковникка зимдан каради.

— У сизга ўйлаганингиздан хам кўпрпк яхшилик килди, ка- 
риндош! — хитоб килди полковник кўшиб.

— Бу билан нима демокчисиз? — хайрон бўлди маркиз.
— Гап мана бундай! Дон Руфино ишингиздаги бахтли вокеадан 

бехабар холда сиэни боши берк кўчадан олиб чиқиш учун барча 
векселларингиэни сотиб олиб, менга берди-да, йўк килиб ташлашни 
ўтинди. Мана кўринг! — шундай дея полковник чўнтагидан бир 
даста коғоз олди. — Бари шунда.

Бу сўзлар хонадагиларга турлича таъсир килди. Ака билан син- 
гил бир-бирига жуда маъюс караб қўйишди, нега деганда маркиз

энди оғиз солиб турган сенаторга йўк дея олмаслиги икковларига 
хам аён эди.

— О, — хайкирди маркиз, — мен бунчалар олийхиммат арму- 
ғонни кабул килолмайман!

— Бегона одамдан олмайсиз, албатта, маркиз. Бирок мен сиэга 
сира хам ёт эмасман, деган умидда эдим, — деди сенатор.

Ўртага жимлик чўкди.
— Буларнинг бари жуда ғалати ва сира кутилмаган холда 

бўлаяптики, — маркиз нихоят тилга кирди, — сира хам калламга 
сиғмаяпти. Илтимос, дон Руфино, бу гапни эртага колдирсак. Ун- 
гача ўзимга келиб, бурчимга биноан жавоб киламан.

— Олийжаноб иш килишингизни тўла-тўкис тушунаман, кадрли 
сеньор. Сиз хохлаганингизча кутаман, албатта, — жавоб килди 
дон Руфино рангида қони колмай жонсарак бўлиб турган донья 
Марианнага эхтиросли кўз ташлаб.

— Албатта, жиддий ишларни эртага колдириш керак. Буни эса 
бугун гаплашамиз деб анча-мунча азият чекдик, — гапга аралашди 
полковник де Ниса.

— Ростми, сизларга нима бўлди? Ҳиндулар Квитовакни олгани 
тўғрими?

— Афсуски, айни ҳакикат. Ҳиндулар уни ишғол килишди, 
шахар ёниб, ер билан яксон бўлди. Биз кўп қурбонлар бериб, 
аранг душманлар орасидан чикиб олдик. Ха, асиендангизга етиб 
олгунимизча чексиз машаккатлар чекдик.

— Худога шукрлар бўлсин, уларнинг кўлидан кутулиб кетибсиз- 
лар. Сиз, дон Руфино, омон колганингиздан, айникса, хурсандман, 
нега деганда аскар эмассиз-да.

— Ха, у котил, — бирдан ғазабкор хитоб эшитилиб, кимнинг 
дир кўли сенаторнинг вазмин елкасига тушди.

Ҳамма ўгирилиб каради.
Сохибчангалнинг сирли хамроҳи чакмони билан шляпасини олиб 

ташлаган холда сенатор рўбарўсида тунд ва дахшатли киёфада ту- 
рарди.

— О, Худойим! — сенатор ёмон дахшатда хитоб килди. — Ро- 
дольфо! Дон Родольфо!

— Нахотки акамсиз! Шунча йилдан кейин-а! — маркиэ хурсанд 
бўлиб хайқирди

— Оловкўз! — деб юборди донья Марианна беихтиёр.
Сашем сенаторни ўзига хос жирканиш билан туртиб юборди-да,

кариндошлари даврасига кирди
— Ха, укам, 6у менман. Бу уйдан кувғинди бўлгандим, энди 

унинг халоскори сифатида кайтдим.
— Ох, акагинам, жигарим! — маркиз инграб юборди.
— Ўзингни бос, Фернандо. Сендан хафа эмасман ва ўч олишдан 

жуда йирокман. Аксинча, сени доимо укамдай кўриб юравердим,

олисда бўлса хам иазардан кочирмадим Қани, бир кучоқлашайлик, 
укам, ўтмишни унутиб, учрашув кувончини баҳам кўрайлик!

Маркиз севинганича акасининг бағрига ташланди. Дон Руис би- 
лан донья Марианна хам уларга ёпишди. Қайта топишган жигарлар 
бирмунча дақиқа бир-бирларини ялаб-юлқашди.

— Мен бир ёмон одАмнинг шумликларини доимо бузиб тур- 
дим, — гапида давом этди Родольфо — Менинг харакатим билан 
Парадес сен Эрмосильодан олишинг керак бўлган пулни эсон-омон 
олиб келди. Сени оғир аҳволдан кутқарган кон йўлини кизингга 
мен кўрсатдим. Бирок бу ерга фақат сени ва фарэандларингни 
бағримга босиш учунгина келганим йўк, укам. Бу ерга битта жи- 
ноятчини одилона жазолагани келдим. Бу одам. . — дон Родольфо 
кутурганидан ва вахимадан дам ҳарорати ошиб, дам музлаётган 
сенаторни бармоғи билан кўрсатганича давом этди, — бу одам 
менинг хиэматкорим эди. У орқадан хоинона ўк узиб, мени разил- 
ларча ўлдирмоқчи бўлди. Сен эса макру ҳийлалари билан бошингни 
боғлаб олган бу одамга киэингни бермоқчийдипг!

— О! — сенатор талвасага тушиб инграб юборди.
Ярамас! — хитоб килди маркиз. — Одамлар! Тезрок келинг- 

лар! Манави ёвуэни ушланглар!
Меҳмонхонага бир неча хизматкор югуриб кирди.
Улар кўл чўзишга улгурмаслариданок сенатор дон Родольфога 

йўлбарсдай сапчиб, кўкрагига ханжар уришга улгурди.
Сашем бўғик инграганича укаси билан ўғлининг қўлига тушди. 

Қотил эса бу дахшатли ишдан кейин ханжарини улоктирди-да, те- 
варакдаги кулфатда колганларга нафратли ва тантанавор кўз югур- 
тириб деди:

Мен ўчимни алдим! Энди мени нима қилсанглар киланеринг-
лар!

40. САШЕМНИНГ ДАФН ҚИЛИНИШ И

Сенатор дон Родольфога хиёнаткорона ханжар урганидан сўнг 
икки кун ўтди.

Де Могюерлар хонадонининг кекса вакилига килинган суиқасддан 
мексикаликлар саросимада колишганидан фойдаланган папагослар 
Дель Торо асиендасини битта хам ўк отмай ишғол қилишди. Бироқ 
хакикатни айтганда, хиндулар илгаридан кўрсатма олганлариданми 
ё буюк сашем оғир ярадор бўлганидан довдираб, гангиб колганла- 
риданми, хайтовур, асиендани ғорат килиб, одамлардан ўч олиш- 
мади.

Асиендага хинду кўпшнлари билан бирга келган донья Эсперан- 
са билан донья Марианна хастанинг ёнидан кетишмасди.

Дон Фернандо аламдан ўзини кўйишга жой тополмас, полков- 
ник эса бир лахза бўлса хам сенаторни дуруст одам хисоблага- 
ни учун ўзини сира кечиролмасди. Асиендадагиларнинг хаммалари

чукур кулфатда здилар. Ёлғиз дон Родольфогина ўз ажалини кутиб 
ётарди.

Хиндулар билан келган Фрай Серапио хастанинг жарохатини 
боғлаб кўйди. Ярадор кечани анча тинч ўтказди. Эрта билан роҳиб 
яна хастанинг хонасига кирганида дон Родольфо хотини билак жия- 
нига чикиб кетинглар, дегандай имо килди.

— Кани, хазрат, энди очиғини айтинг! — деди у рохибга яра- 
сини ечишга қарашаркан.

Роҳиб жарохатга қараб юзи тундлашди.
Ўламанми? Ростми? — деди дон Родольфо роҳибнинг юзи- 

даги ўзгаришни диккат билан кузатиб.
— Хамма нарса Худонинг иродаси билан бўлади, — деди хаз- 

рат Серапио бўшашиб.
— Тушунаман, — деди сашем ювошгина илжайиб. — Яна неча 

соат умрим колди? Фақат, илтимос, хазрат, бор гапни яширмай 
айтаверинг.

— Бунинг нима хожати бор, мехрибон сеньор?.. — Рохиб энди 
оғиз очганида сашем уни гапиртирмади.

— Менга каранг, ҳазрат, буни билишим керак. Нариги дунёга 
кадам кўймасимдан бу дунёдаги ишларимни битирмасам бўлмайди.

— Мабодо бирорта мўъжиза рўй бермаса, — жавоб қилди 
роҳиб ҳаяжонлаганидан нафаси тикилиб, — окшомда омонатингизни 
згамнинг ўзига топширасиэ.

— Ташаккур, дўстим, — сашем шундай деса хам мардона юзида 
бирор жойи килт этмади — Бу ерга укамни чақиринг, у билан гап- 
лашишим керак. Хотиним билан жиянимни то ўзим чақирмагунимча 
хонамга киргизманг. Баринг, дўстим, сиз билан жоним узилгунича 
кўришамиз хали

Роҳиб ҳўнграб юборишдан ўзини аранг богганича нари кетди. 
Ака-ука узок гаплашишди. Дон Фернандо кўп хунарлар килиб, де 
Могюерлар хонадонида акасининг ўрнини олиб кўйганидан пушай- 
мон бўлди. Дон Родольфо эса укасидан ёзғиришни хаёлига хам 
келтирмади, аксинча, ундан зодагон авлоднинг барча оғирлигини 
зиммасига олиб, ўзига, диди ва карашларига тўла зркинлик бериб 
яшаганидан миннатдор бўлди. У жони узилай деб турган бўлса хам 
бахтли болаликларидаги турли иокеаларни эслаб, укасини юпатишга 
интилди. Гурунгда кўп гаплар айтилди, кейин маркиз ғам-ғуссадан 
ранги ўчиб, кўз ёшларини шашкатор килганча хоиадан чиқди. Чун- 
ки, шу чоккача ўзи тушунолмай юрган дон Родольфонинг буюк 
калби бутун борлиғи билан кўз ўнгида намоён бўлганди-да

Маркиздан кейин хонага донъя Эсперанса билан донья Мариан- 
на ва Фрай Серапио киришди Бир неча дақиқадан кейин маркиз 
пайдо бўлди. Бу сафар унинг ёнида Соҳибчангал бор эди

Ҳиндуларга хос мардоналик на матонат рухида тарбияланган 
ончи бу мусибатга дош беролмай, куни битаёзган отасининг бошида 
чўк тушганча хўнграб юборди.

Ота-бола бир неча дакика бир-бирлари билан пшвирлаб гапла 
шишди. Бу икки буюк инсон бир-бирларига нима дейишди? Бу 
номаълум эди. Бу сухбат бошкаларга сирлигича колаверди.

— Якинрок кел, жиян, — деди нихоят дон Родольфо донья 
Марианнага.

Киэ Сохибчангал ёнига тиз чўкди. Унинг кўэларида ёш хал- 
каланарди.

Мўйсафид бир канча лаҳла каршисида ҳурмат билан бош эгиб 
турган ётларнинг окарган юэларига мехр билан бокди. Сўнгра 
укаси ва донья Эсперанса мададида салгина бошини кўтарди-да, 
хаяжонланганидан титрок оволда гапирди:

— Болагинам, менга нак яратган каршисида тургандай виждо- 
нан жавоб бер: ўғлимни яхши кўрасанми?

— Ха, амаки, — қия йиғламсираб жавоб килди. — Ҳа, уни 
яхши кўраман.

— Сен-чи, ўғлим Диего, Марианнани яхши кўрасанми?
— Ха, ота, уни яхши кўраман.
Дон Родольфо укасига каради. У бу караш маъносини фахмлаб, 

деди:
— Ака, фарзандларимизга фотиха беринг! Хохишингиз билан 

хазрат Серапио шу ердаёк никох ўқийди.
Ярадор ёшларнинг бошлари узра калтирок кўлларини ёзди-да, 

бенихоя мехрга тўлик, катъий овозда:
— Кўша каринглар, фарзандларим, бахтли бўлинглар! — деди.
Шундан кейин мадори куриб, ёстикка бехуш чўкди.
Иккала аёлнинг харакати билан дон Родольфо ўзига келганида 

каравоти каршисида ўрнатилган мехробни кўрди. Ёнида Парадес 
карашиб турган хазрат Серапио никох ўқиш билан банд эди.

— Энди, дўстларим, — деди дон Родольфо, — мексикалик 
сифатида бурчимни ўтаган эканман, ҳиндулар сардори сифатидаги 
бурчимни бажаришим колди. Бу ерга папагос аскарлари киришсин.

Шундан кейин хонага тунд ва ўйчан аскарлар тўдаси кирди.
Сашемни ўғли ушлаб турарди, у аскарларни муносиб каршилагани 

сал бошини кўтарди. Карчиғай билан Пекари бошлик аскарлар 
ўлими якинлашган мухтарам сардорларини унсиз ўраб олишди.

Оловкўз хаммага хотиржам нигох ташлади.
— Парвардигор, — у хотиржам гап бошлади. — Кутилмаганда 

мени даргохига чорлаб колди. Афсус! Сашемларингиз жанг май- 
донида аскардай шараф билан ўлмаяпти, балки разил қотилнинг 
курбони бўляпти. Халқимнинг манфаати йўлида қилмоқчи бўлган 
ишларимни битиролмай кетаётганимга ачинаман. Бирок ораларин- 
гизда мен улгуролмаган ишларни охирига етказа оладиган одам 
топилади, албатта. Биродарларим яхши бошлаган урушни бу ёғига 
хам шундай муносиб даном эттирсинлар. Мен бу дунёни тарк этсам 
хам фикр-ўйларим аскарларим калбида бўлади. Тангрим уларни 
озод килиб яратганини ва озод инсонлар сифатида ўлишларини хеч

качон унутмасинлар! Панагослар жасур на енгилмас аскарлардир. 
Қуллик уларга муносиб эмас. Мен бу оламни тарк этарканман, сар- 
дорлардан теварагимдаги оқтанлилар оила аъзоларим эканликларини 
унутмасликларини илтимос киламан. Мабодо биродарларим ўлимим- 
дан кейин мени яхшилик билан эслаб юрсалар, яқинларим бўлган 
бу октанлиларга зиён етказмасинлар. Энди уч-тўрт оғиз айтадиган 
сўзим бор. Мен бу ерда змас, ўз халқим орасида, бизон терисидан 
килинган чодирда аскар янглиғ ўлмоқчиман. Бундан ташкари, сар- 
дорларга хос тарзда дафн килинишимни истайман.

Шунда хинду аскарлари кувонганларидан беихтиёр титрашди. 
Улар шу чоккача гашемлари октанли бўлганлар одатича кўмишла- 
рини васият килмасин да, деб хавфсираб туришганди.

Аскарлар номидан Пекари сашемга жавоб килди:
— Падаримиз Оловкўэнинг истаги биз учун конун. Папагослар- 

нинг кудратли иттифоки бор экан, унга якин бўлган ок танлилар- 
нинг бирортасига эиён етмайди. Падаримиэ хотиржам жон таслим 
қилаверсинлар: унинг барча хоҳишларини фарзандлари бўлган па- 
пагослар адо этадилар.

Сашемнинг кўзлари кувончдан ялтираб кетди. У ҳиндулар 
сўэларига каттик амал килишларини биларди

Пекари гапида давом этди:
— Папагосларнинг сардорлари падарларидан айрилаётганлари- 

ни ўйлаб, жуда кайғуряптилар, кўз ёшлари шашкатор бўляпти. 
Улар харбий ҳаракатлар эндигина бошланганда падарлари нобуд 
бўлаётгани иттифокимизни чалғитиб, парокандалик бошламасин-да, 
деб хавфсираяптилар.

— Менинг хаётим сўнгги нафасимгача фарзандларимга аталган. 
Уларга нима ёрдам килай?

— О, падаримизнинг қўлидан хали кўп иш келади! — жаноб 
қилди сардор.

— Кулоғим эшитяпти, ўғлим ўз сўзини айта колсин.
— Сардорлар билан аскарларимиз, — гапида давом этди Пека- 

ри, — субхидамда гулхан теварагида тўпланишди. Улар ўртамиэда 
келишмовчиликлар бўлмаслиги учун падаримиз Оловкўэнинг ўэи 
норисини тайинлаб кетишини хохлашяпти. Сардорлар падаримиз 
папагослар халқига муносиб равишда бошчилик киладиган жасур ва 
донишманд аскарни тайинлашга жуда ишонадилар.

Сашем бир дакика ўйга чўмди
— Шундай бўла колсин. Кенгаш аклли карор килибди, уни 

маъкуллайман. Тангрим мени ўз даргохига чорлаганида Кэрчиғай 
ўрнимни эгаллайди Буюк сашемликка ундан ҳам муносиброк одам- 
ни кўрмаяпман.

Карчиғай олдинга чиқди-да, санокли умри қолган сашемга эги- 
либ деди:

— Менга бунчалар катта ишонч билдирган падаримдан мин- 
натдорман! Бирок сардорлар ва машхур жангчиларга бошчилик

килишга хали жуда ёшман. Падарим зиммамга юклаётган нарсани 
эплашга кучим етмайди, деб кўркаман. Падаримиз ўэидан кейин 
ўғлини қолдиряпти. Сохибчангал халкимизнинг жасур аскари, ўзи- 
нинг донишмандлиги билан машхурдир.

— Ўғлим — оқтанли. У папагосларнинг эхтиёжларини Қарчи- 
ғайдан яхши билмайди. Карчиғай фармон бериб туради.

— Падаримнинг аник айтилган иродасига бўйсунаман, бирок 
Сохибчангал халқимнинг буюк сардорларидан бири сифатида мангу 
колади.

Хиндулар сафида буни маъқулловчи шивир-шивирлар эшитилди.
— Ўғлим Карчиғайга Соҳибчангал номидан ташаккур айтаман. 

Карчиғай ўғлимнинг камтарлиги ўзига жуда ярашиб турибди. Уни 
катта ишларга буюк ният рухлантирсин. Гапим шу. Сардорлар га- 
пимга кўшилишадими?

— Бундан хам яхшироқ одамни тополмасдик, — жавоб килди 
Пекари. — Сардорлар падаримизга эзгу ниятларини тушунганига 
ташаккурлар айтадилар.

Хонадаги оддий бўлса-да, бенихоя улуғвор туюлган 6у холат 
барчага каттик таъсир килди.

Оловкўз яна гап бошлади:
— Мадорим кетяпти, куним битяпти. Болаларим мени халкимнинг 

чодирларидан бирига элтишсин. Сўнгги нафасим аскарларим ораси- 
да чикишини хохлайман.

Сохибчангал, маркиз, Пекари ва Карчиғай ярадор ётган ка- 
равотни авайлаб елкаларига олишди-да, ховли ўртасига элтишди. 
Бошкалар уларнинг ортида чурк этмай боришарди.

Тўртта устунга бизон териси тортиб килинган чодир сашемга 
мунтазир эди. Териларга вахший ва уй хайвонларининг тасвирлари 
туширилганди.

Каравотни чодирга авайлаб олиб киришди. Уни ботаётган куёш 
нури ярадор сардорнинг кўзига тушадиган килиб кўйишди.

Сашем оғир ярадор бўлганини чопардан зшитган аскарлар на 
уларнинг хотинлари чодирни хар ёқдан ўраб олишганди. Бу са- 
фар хиндулар билан мексикаликлар нак биродарлардай аралашиб 
кетишганди Олти минг одам сашемнинг изэатини жойига кўйиб, 
унсиз туришарди. Барчанинг нигохи унга каратилган. Сашем эса 
ўзининг оила аъэолари ва папагос аскарлари даврасида аста-секин 
жон бермоқда эди.

Чол дам рохибга, дам укасига, дам хинду аскарларига уч-тўрт 
оғиз бир нима деб кўярди.

Қуёш уфкка туша бошлаганда ярадорнинг нафас олиши 
кийинлашди. У бўғилар, кўзлари аста-секин хиралашиб борарди. 
Шундай бўлса хам ўнг кўли билан ўғли, хотини ва укасининг, чаи 
кўли билан эса Карчиғайнинг кўлларини сикиб турарди. Бирдаи 
унинг аъзойи бадани қалтираб кетди Ёнокларига кизил югуриб, ярим 
юмук кўзлари катта очилди. У бировнинг кўмагисиз туриб ўтирди.

— Алвидо, папагослар! — деди сашем овозини барча эшитади- 
ган қилиб, — Эсперанса, Эсперанса, хайр!

Унинг кўзи юмилди. Юзи ўликларникидай окариб, бўйи бир 
чўэилди, кейин ўзини чалқанча ташлаб, чукур нафас олди-да, жон 
берди.

У хотинини сўнгги бор хаёлига келтириб ўлди.
Оломондагилар шу чоккача ўзларини тутиб туришарди, энди 

ҳар ер хар ердан хўнграшлар эшитила бошлади.
— Падаримиа оламдан ўтди! — деди Карчиғай гулдураган овозда.
— Интиком! — жавоб килишди хиндулар.
Бир неча аскар котилни келтиргани кетди. Октанлилар бу дах- 

шатли катлда бўлишни истамаганидан кўпчилиги таркаб кетди. 
Факат Сохибчангал, полковник, Парадес ва Марианогина жойлари- 
да қолишди.

Сашемнинг жасадини дархол хинду аёллари ўраб олишди. Улар 
уни яркирок бўёклар билан безашди, бизон терисидан тикилган 
ридога ўрашди, сўнгра ҳурматини жойига кўйиб, сочини шамолда 
хилпираётган жиғага ўхшаб боғлашди Мархумнинг жасади шун- 
дан кейин барча зиёрат килмоғи учун очик ва баланд тахтасупага 
кўйилди.

Котилни хам олиб келишди. Унинг рангида-ранг қолмаган бўлса 
хам ўзини дадил тутарди Карчиғай мархумнинг бош томонида 
туриб, узундан-уэок мотам нутқи сўзлади, оломон каттик хўнграб, 
бир неча марта унинг гапини бўлиб кўйди. У пировардида кўлини 
хинду кўрикчилари оралиғида турган котил томонга чўзди-да:

— Катлни бошланглар! — деб амр килди.
Жиноятчини ўша захотиёк кип-яланғоч килиб ечинтиришди-да, 

ўрнатилган устунга боғлашди.
Биз сенатор дучор бўлган дахшатли кийнокларни баён килиб 

ўтирмаймиз. Уни оғзидан сўнгги нафаси чиқкунича нак уч соат 
ёмон азоблашди.

Бу пайтда зим-зиё тун замин узра канотини ёйганди. Разил 
котил бир ёқли бўлганидан кейин қабиланинг жасур аскарлари 
сашемнинг жасадини елкага олиб, машъаллар ёруғида. боғнинг 
туртиб чиккан жойи — тубсиз жар уэра қад керган ерига олиб бо- 
ришди.

Сашемнинг севимли отини хам шу ерга олиб келишди. Са- 
шемнинг бир кўлида тотем, иккинчи кўлида милтик турган жа- 
садини буғу терисидан килинган тасмалар билан вафодор отига 
маҳкам боғлашди. Мархумнинг бўйнини шиша маржонлар безаган, 
кўлида мис билагуэуклар кўринар, эгар кошига эса душманларининг 
тўколлари боғланганди. Шундан кейин аёлларнинг фарёди остида 
отни жасад билан туртиб чиккан жойга келтириб, куролланган па- 
пагос аскарлари саф тортиб камалак хосил килган ернинг ўртасига 
кўйишди. Ана шу жонли камалакнинг иккала чеккаси хам тўппа- 
тўғри тубсиз жарга элтарди.

Ана шундан кейин томоша йошланди. У ўзининг ибтидоий 
улуғворлиги билан халкларнинг буюк кўчиш давридаги гот ва гер- 
ман киролларини дафн килиш маросимига ўхшаб кетарди.

Шамолда зўрайиб ёнаётган машъалларнинг кизғиш алангаси- 
да боғнинг бу ёввойи ва тунд гўшаси жуда бошкача кўринар, 
отликлар эса қуролларини силкитганларича жон-жахдлари билан 
дафн кўшиғини айтишарди.

Ҳуркиб кетган от тубсизлик сари учди. У ҳар сакраганида са- 
шемнинг жасади бир маромда олдинга ва оркага чайкаларди. Чет- 
дан караганда гўё мархумга жон кирганга ўхшарди.

От жар лабига етганида кўркиб хиёл тайсаллади. У бурун ка- 
такларини керганича оркага бурилди, лекин у ўзини хар тарафдан 
жарлик сари сикиб келаётган отликларнинг зич сафини ёриб ўтишга 
ожизлик киларди.

От бир неча бор олдинга ва оркага чопиб, сафни ёриб ўтмокчи 
бўлди. Ҳиндулар хайкирганларича узун найзаларини хар ерига 
санчаверганларидан ўтакаси ёрилган от бирдан орка оёғига тикка 
кўтарилди ю, каттик кишнаб, устидаги юки билан ўзини жарга 
отди.

Ўша лахэада барча машъалалар ўчди, гўё биров имо килгандай 
шовкин-суронлар хам тинди-да, аскарлар ковокларини уйиб, унсиз 
таркалишди.

Эрталаб, кун чикканда ҳиндулар асиендадан кетишди. Уч йил 
давом этган уруш мобайнида улар асиенда деворлари якинига бирор 
марта хам якин келишмади.

Ҳиндуларнинг бу ялпи кўэғолони туфайли Мексика республи- 
каси ўзининг энг яхши ва жуда бой вилоятидан айрилишига сал 
колди. Китобхонга бу кўзғолон нима билан тугаганини хикоя қилиш 
учун бизга бир кунмас бир кун яна фурсат келиб колса ажаб эмас.

18. С аш емлар кенгаши хулоса к и л а д и ................
19. Р а н ч о ..............................................................................
20. Д онья М арианна адаш иб к о л д и ......................
21. С охибчангал .................................................................
22. Қ айтиш   .............................................................
23. Т асоди ф ..........................................................................
24. О та ва ў ғи л .................................................................
25. Б о л т а ..............................................................................
26. О ктан л и л ар ..................................................................
27. М ашъум х а б а р л а р ....................................................
28. Т и г р е р о ..........................................................................
29. С а ё х а т ........................................................................... .
30. О вчилар  кўналғаси ..................................................
31. А ф со н а  ...............................................................
32. Кидднинг яна пайдп бўлиш и ............................
33. К идднинг навбатдаги хиёнаткорлиги ............
34. Ашаддий ярам асларнинг икки нусхаси .......
35. Ў заро к е л и ш у в ..........................................................
36. Дель Торо асиендаси ..............................................
37. Б о ғ ...................................................................................
38. К витовакнинг ишғол қилиниш и........................
39. К отил фош  б ў л д и ....................................................
40. Саш емнинг даф н қи л и н и ш и ...............................

«Ж ахон адабиёти» кутубхонасн

Адабий-бадиий нашр 

Густав ЭМАР

СОҲИБЧАНГАЛ

Роман

М ухаррир Л  Игамава 
Рассом А. СаидберАиев 

Бадиий мухаррир Р. Зуф аров  
Техник мухаррир Д. Габдрахманова 

Мусаххих И Абдураҳмонова  
Комльютерда сахифаловчи К. Голдобина

Нашриёт лицензияси А1 М» 158. 14.08.09.
Босишга рухсат этилди 26.12.2012. Офсет коғози.

Бичими 6 0 х 9 0 ! '_ «РеТегЪчгй* гарнитурасида офсет усулида босилди 
Шартли б .т  14,50. Нашр т 15,27. Нусхаси 3000. Буюртма Лй 12-377

Ўзбекистон Матбуот аа ахборот агентлигининг 
« 0 ‘гЬек|в(оп* нашриёт матбаа ижодий уйи.

100129, Тошкент, Навоий кўчаси, 30.

Т еИ оп: (371) 244 87-55, 244 87-20 
Ғакз: (371) 244 37-81, 244-38-10. 

е -та П : и2Ьек]51ап@1р18 игЬек151ап и2 
. |р((1-и2Ьек|51ап. иг

